ԱՄՓՈՓԱԹԵՐԹ

«ԳԵՈԴԵԶԻԱԿԱՆ ԵՎ ՔԱՐՏԵԶԱԳՐԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ», «ՏԱՐԱԾԱԿԱՆ ՏՎՅԱԼՆԵՐԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ
	1. ՀՀ արտակարգ իրավիճակների նախարարություն
	07.06.2022 թ.

	
	N  01/01.1/3615-2022

	Առաջարկություններ և առարկություններ չկան:
	

	2. ՀՀ բարձր տեխնոլոգիական արդյունաբերության նախարարություն 
	14.06.2022 թ.
N 01/17.2/4571-2022

	Ի պատասխան Ձեր 2022 թվականի հունիսի 3-ի թիվ ՍԹ/5720-2022 գրության՝ տեղեկացնում ենք, որ «Գեոդեզիական և քարտեզագրական գործունեության մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերի վերաբերյալ ՀՀ բարձր տեխնոլոգիական արդյունաբերության նախարարությունն առաջարկություններ և դիտողություններ չունի։

Միաժամանակ առաջարկում ենք «Տարածական տվյալների մասին» ՀՀ օրենքի նախագծի 9-րդ հոդվածի 6-րդ մասում «հանրային պաշտպանի գրասենյակի ղեկավարին» բառերից հետո լրացնել «փոստային կապի ազգային օպերատոր» բառերը: Վերոնշյալ առաջարկությունը բխում է փոստային կապի ազգային օպերատորի՝ պետական տարածական տվյալների ֆոնդից փոստային հասցեների վերաբերյալ անվճար տեղեկատվություն ստանալու հնարավորության անհրաժեշտությունից: Ունենալով գործող հասցեները փոստային կապի ազգային օպերատորը հնարավորություն կունենա իրականացնել փոստային դասիչների ներքո հասցեների խմբավորում, իսկ էլեկտրոնային քարտեզի ձևաչափով տրամադրվելու դեպքում՝ քարտեզի վրա կնշվեն նաև փոստային դասիչի ներքո սպասարկվող տարածքները:
	Չի ընդունվել:
Տվյալ հարցը կարգավորվում է Նախագծի 19-րդ հոդվածի 1-ին մասի 3-րդ կետով, ՀՀ կառավարության 2016 թվականի հոկտեմբերի 27-ի N 1099-Ն և N 1109-Ն որոշումներով: Դրանց հիման վրա փոստային կապի ազգային օպերատորը կարող է համապատասխան վճարի դիմաց հանդես գալ որպես միջնորդ: Փոստային կապի ազգային օպերատորը տեղեկատվության համար պետք է վճարի, եթե տեղեկատվությունը ձեռք չի բերում ԱՏՏԵ-ի միջոցով: Նախագծի 26-րդ հոդվածի 7-րդ մասի ուժով ազգային գեոպորտալին անվճար հասանելիություն ունի: Բացի այդ փոստային կապի ազգային օպերատորը հանրային ծառայությունների կարգավորվող ոլորտի իրավաբանական անձ է, որը ստեղծում է ազգային տարածական տվյալ և պետք է ինտեգրված լինի ԱՏՏԵ-ին: 

	3. ՀՀ էկոնոմիկայի նախարարություն
	24.06.2022 թ.

N 01/9780-2022

	Առաջարկություններ և առարկություններ չկան:
	

	4. ՀՀ կրթության, գիտության, մշակույթի և սպորտի նախարարություն
	08.06.2022 թ.

N 01//13314-2022 թ.

	Առաջարկություններ և առարկություններ չկան:
	

	5. ՀՀ շրջակա միջավայրի նախարարություն
	14.06.2022 թ.

N 1/02.3/9359-2022 թ.

	Ի պատասխան Ձեր 2022 թվականի հունիսի 3-ի N ՍԹ/5720 գրության՝ ներկայացնում եմ «Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերի լրամշակված փաթեթի վերաբերյալ շրջակա միջավայրի նախարարության առաջարկություններն ու դիտողությունները:

Առդիր 1 նիշք:
	

	«Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերի լրամշակված փաթեթի վերաբերյալ առաջարկություններ ու դիտողություններ

1․«Գեոդեզիական և քարտեզագրական գործունեության մասին» օրենքի նախագծի (այսսուհետ՝ նախագիծ) 1-ին հոդվածի 1-ին մասում առաջարկում եմ «արդյունքում ծագող» բառերը փոխարինել «հետ կապված» բառերով, այլապես նույն հոդվածի 2-րդ մասի օրենքի կարգավորման նպատակին չի համապատասխանի և վերաբերելի կլինի միայն 5-րդ հոդվածին։

2․Նախագծի 6-րդ հոդվածի 1-ին մասի 1-ին կետով նախատեսվող Կառավարության լիազորություններն առաջարկում եմ հստակեցնել 7-րդ հոդվածի 1-ին մասի 1-ին կետի համատեքստից ելնելով։

3․ Նախագիծը հստակ սահմանազատում է գեոդեզիական և քարտեզագրական պետական և տեղական նշանակության աշխատանքները, այլ պետական և տեղական ինքնակառավարման մարմինների գործունեությունն ու լիազորությունները տվյալ ոլորտում, սակայն լիազոր մարմնի իրավասությունները հստակ, իմպերատիվ շարադրված չեն (օրինակ՝ 7-րդ հոդվածի 1-ին մասի 8-րդ կետ՝ իր լիազորությունների շրջանակներում կարող է իրականացնել պետական նշանակության գեոդեզիական և քարտեզագրական աշխատանքներ)։ Առաջարկում եմ «կարող է» բառը հանել։

4․Նախագծի 12-րդ հոդվածի 2-րդ մասում առաջարկում եմ հստակ նշել նաև միջազգային կազմակերպություններին, քանի որ  միջազգային կազմակերպության կարգավիճակը  շատ դեպքերում այն իրավունքը, որին նա ենթարկվում է, չի կարող որոշվել այնպիսի չափանիշով, ինչպիսին է դոմիցիլը, գտնվելու վայրը կամ ինկորպորացիայի վայրը, առանց նրա միջազգային բնույթը ոչնչացնելու:

5․ Նախագծի 16-րդ հոդվածի 7-րդ մասի (Ռեֆերենց կայանների ցանցի միջոցով ծառայությունների մատուցումը այլ սուբյեկտների կողմից արգելվում է) և 2-րդ հոդվածի 1-ին մասի 5-րդ ենթակետի (ռեֆերենց կայանների ցանց՝ երկու և ավելի Ջի Պի ԷՍ (GPS) կայաններից կազմված և հավասարակշռված ցանց, որը օգտագործվում է բացառապես այն ստեղծողի կարիքների համար) կարգավորումները չեն համապատասխանում միմյանց։ Առաջարկում եմ 16-րդ հոդվածի 7-րդ մասում լրացնել «պետական» բառը։ Նույն դիտողությունը վերաբերելի է նաև «Տարածական տվյալների մասին» օրենքի նախագծի 19-րդ հոդվածի 1-ին մասի 17-րդ կետին։
6․ Նախագծի անցումային դրույթներն առաջարկում եմ համապատասխանեցնել «Նորմատիվ իրավական ակտերի մասին» օրենքի 13-րդ հոդվածի 5-րդ մասին։

7․ «Տարածական տվյալների մասին» օրենքի նախագծի 19-րդ հոդվածի 2-րդ մասում նախատեսվում է գանձել տարեկան վճար՝ տարեկան և ամսական բաժանորդագրման համար։ Հոդվածում նշված ձևակերպումը տարընթերցման տեղիք է տալիս և անհասկանալի է արդյոք հնարավոր է օրինակ 3 ամսով բաժանորդագրվել, թե պարտադիր տարեկան բաժանորդագրություն է սահմանվում և գանձվող վճարը վերաբերելի է միանվագ կամ ամսական վճարման դեպքում։ Եթե ամսական բաժանորդագրություն է սահմանվում, առաջարկում եմ 2-րդ մասի «վճար» բառից առաջ և 2-րդ մասի 1-ին կետի «համար» բառից հետո հանել «տարեկան» բառը, եթե ոչ՝ խմբագրել նշված մասը։ 

Միաժամանակ անհրաժեշտ է նախագծով հստակ սահմանել «այլ սուբյեկտներ»-ի շրջանակը և  նշել Նախագծում չսահմանված, սակայն կիրառվող հասկացություւնների նշանակությունը (որ օրենքների իմաստով)։

«Տարածական տվյալների մասին» ՀՀ օրենքի նախագծի (այսուհետ՝ նախագիծ) մասին շահագրգիռ գերատեսչությունների կողմից ներկայացված կարծքիների առաջարկությունների վերաբերյալ ամփոփաթերթի (այսուհետ՝ ամփոփաթերթ) 5-րդ կետում՝  անհրաժեշտ է հստակեցնել մի շարք հանգամանքներ.


•
նախագծում անհրաժեշտ է հստակեցնել բազային և թեմատիկ տարածական տվյալների, մետատվյալների և դրանց առցանց ծառայությունների ստեղծման և մշակման լիազորություններ ունեցող գերատեսչությունների շրջանակը, քանի որ համաձայն նախագծի՝ տարածական տվյալների ոլորտում լիազոր պետական մարմինը իրականացնում է բազային (Հոդված 6-ի 4-րդ կետ), իսկ պետական կառավարման այլ մարմինները, տեղական ինքնակառավարման մարմինները և այլ սուբյեկտները թեմատիկ (Հոդված 3-ի 14-րդ կետ, Հոդված 7-ի 2-րդ կետ) տարածական տվյալների, մետատվյալների և դրանց առցանց ծառայությունների ստեղծում ու մշակում, մինչդեռ Հոդված 9-ի 1-ին և 6-րդ կետերում պետական կառավարման համակարգի մարմիններին տրված են բազային տարածական տվյալների ստեղծման մշակման և փոխանցման գործառույթներ, որոնք պարտավոր են տրամադրել լիազոր մարմնին, սույն անհամապատասխանությունը առկա է նաև հիմնավորման մեջ,

•
նախագծի Հոդված 9-ի 1-ին կետում նշվում է, որ պետական կառավարման և տեղական ինքնակառավարման մարմիններն իրենց լիազորությունների սահմաններում ստեղծված համապատասխան տեղեկատվությունը մինչև դրանք ընդունելը պետք է խորհրդատվական կարծիք ստանալու նպատակով ներկայացնեն լիազոր մարմնին, նույն հոդվածի 2-րդ կետի համաձայն՝ լիազոր մարմինը սույն հոդվածի 1-ին մասում նշված նախագծերը և տարածական տվյալները ստանալուց հետո 15 օրվա ընթացքում ուսումնասիրում և համաձայնեցման ներկայացրած մարմնին է տրամադրում դրական կամ բացասական կարծիք, ի սկ 4-րդ կետի համաձայն՝ բացասական կարծիքի առկայության դեպքում համապատասխան տարածական տվյալը չի կարող ներառվել ազգային գեոպորտալում:

Հաշվի առնելով սույն հոդվածի վերոնշյալ կետերը՝ պարզ է դառնում, որ պետական կառավարման և տեղական ինքնակառավարման մարմինների կողմից համապատասխան տարածական տվյալների լիազոր մարմնին տրամադրումը կրում է պարտադիր պայման, իսկ վերջինիս հաստատումը և գեոպորտալում տեղադրումը իրականացվում է լիազոր մարմնի կողմից տրված կարծիքի կամ թույլտվության հիման վրա, այդ թվում վերջիններիս նախագծով նախատեսված տարածական տվյալներին ներկայացվող պահանջներին համապատասխանելու դեպքում, ուստի առաջարկվում է նախագծում հստակ սահմանել լիազոր մարմնի դերը վերոնշյալ գործառույթում, իսկ հիմնավորման 5-րդ կետի 3-րդ ենթակետում ներկայացված պարզաբանումը համապատասխանեցնել նախագծով ներկայացված վերոնշյալ պահանջներին,

•
հաշվի առնելով վերոնշյալ կետը առաջարկվում է համապատասխանեցնել Հոդված 9-ի 1-ին և 2-րդ կետերը: 
	Ընդունվել է:

   1. Նախագծի 1-ին հոդվածի 1-ին մասում «արդյունքում ծագող» բառերը փոխարինվել են «հետ կապված» բառերով:

Չի ընդունվել:

2. Նախագծի 6-րդ հոդվածի 1-ին մասի 1-ին կետը սահմանում է Կառավարության իրավասությունը՝ մշակել, հաստատել կամ իրականացնել, այդ թվում՝ համապատասխան որոշումներ ընդունելով, գեոդեզիայի և քարտեզագրության բնագավառում պետական քաղաքականությունը, իսկ Կոմիտեն օրենսդրական դաշտի, այդ թվում՝ նախորդիվ մեջբերված դրույթի հիման վրա իրականացնում է ոլորտի պետական կառավարումը:
Չի ընդունվել:

3. Մի շարք իրավական ակտերով, այդ թվում՝ ՀՀ կառավարության 2021 թվականի ապրիլի 29-ի N 698-Ն որոշման հիման վրա իրականացնում է որոշակի լիազորություններ, օրինակ՝ կադաստրային քարտեզի ողղման: Լիազորություների իրականացման ընթացքում գեոդեզիական, քարտեզագրական աշխատանքներ կատարելու անհրաժեշտության դեպքում դրանք պետք է իրականացվեն: Նորմը իմպերատիվ ամրագրելու դեպքում կստացվի, որ եթե տվյալ աշխատանքները որևէ կերպ առնչվում են Կոմիտեի լիազորություններին, ապա դրանք պարտադիր պետք է իրականացվի Կոմիտեի կողմից (օրինակ՝ պետական գրանցման համար չափագրման իրականացում):
4. Ընդունվել է:

Նախագիծը խմբագրվել է:

Մասամբ է ընդունվել:
   5. «Տարածական տվյալների մասին» օրենքի նախագծի 19-րդ հոդվածի 1-ին մասի 17-րդ կետում «Ռեֆերենց կայանների» բառերը փոխարինվել է «Պետական ռեֆերենց կայանների» բառերով: «Գեոդեզիական և քարտեզագրական գործունեության մասին» օրենքի նախագծում փոփոխություն չի կատարվել, որպեսզի որևէ սուբյեկտ, բացի պետությունից ռեֆերենց կայանների միջոցով այլ անձանց ծառայություններ չմատուցի:

Մասամբ է ընդունվել:

   6. Նախագծում նշված իրավական ակտերը, բացառությամբ գեոդեզիական և քարտեզագրական գործիքների և սարքավորումների հաշվառման կարգի, ընդունված են: Այն ներառվել է նախագծում: Օրենքն ընդունվելու պարագայում դրանցում կկատարվեն համապատասխան փոփոխություններ և լրացումներ, հիմնականում լիազորող նորմերի հղումների փոփոխության տեսքով:

Ընդունվել է:

  7. «Տարածական տվյալների մասին» օրենքի նախագծի 19-րդ հոդվածի 2-րդ մասը խմբագրվել է:

Ընդունվել է:

 «Տարածական տվյալների մասին» օրենքի նախագծի 9-րդ հոդվածի 1-ին և 6-րդ մասերը խմբագրվել է՝ «բազային տարածական տվյալներ» բառերը փոխարինվել են «բազային տարածական տվյալներին առնչվող տարրեր» բառերով:
Ընդունվել է:

 «Տարածական տվյալների մասին» օրենքի նախագծի 9-րդ հոդվածի 1-ին և 2-րդ մասերը խմբագրվել է՝ «խորհրդատվական» բառը հանվել է:



	6. ՀՀ պաշտպանության նախարարություն
	14.06.2022 թ.

N ՊՆ/510/2882-2022 թ.

	Առաջարկություններ և առարկություններ չկան:
	

	7. ՀՀ տարածքային կառավարման և ենթակառուցվածքների նախարարություն
	10.06.2022 թ.

N ԳՍ/14.1/14794-2022

	«Գեոդեզիական և քարտեզագրական գործունեության մասին» ՀՀ օրենքի նախագծի վերաբերյալ դիտողություններ և առաջարկություններ չունենք, իսկ «Տարածական տվյալների մասին» ՀՀ օրենքի նախագծի 19-րդ հոդվածի 4-րդ կետով սահմանված տեղական ինքնակառավարման մարմինների համար նախատեսված տարեկան բաժանորդագրման վճարի չափը առաջարկվում է հանել՝ հաշվի առնելով հետևյալը.

համայնքներին այդ տվյալներն անհրաժեշտ են բնակչությանը ծառայություններ մատուցելու համար՝ առանց շահույթ հետապնդելու ակնկալիքի: Այսպես, օրինակ, համայնքի վարչական տարածքում գտնվող պետական սեփականություն հանդիսացող հողամասերի օտարումից համայնքը որևէ եկամուտ չի ստանում, միևնույն ժամանակ ըստ նախագծի՝ համայնքը պետք է այդ գործընթացն իրականացնելիս վճարի ելակետային նյութեր ձեռք բերելու համար, ինչը տրամաբանական չէ, 
տեղական ինքնակառավարման մարմինները, ինչպես և պետական կառավարման մարմինները հանդիսանում են հանրային իրավունքի սուբյեկտ, մատուցում են ծառայություններ բնակչությանը, և անհասկանալի է, թե ինչու պետք է միևնույն տվյալները ձեռք բերելիս ՏԻՄ-երը վճարեն, իսկ պետական կառավարման մարմինները՝ ոչ,

համայնքի բյուջեն համախմբված բյուջեի մասն է, և եթե նույնիսկ որոշ գործարքներից համայնքի բյուջե մուտքագրվում է վճար՝ այն ուղղվում է բնակչությանը ծառայություններ մատուցելուն,

համայնքների բյուջեները սահմանափակ են և ցանկացած նոր վճար, այդ թվում՝ նախագծով նախատեսվող վճարները կատարելու պարտականություն դնելուց առաջ  պետությունը համայնքներին նոր եկամուտների աղբյուրներ պետք է առաջարկի:
	Ընդունվել է:

Նախագիծը խմբագրվել է:

	8. ՀՀ ֆինանսների նախարարություն
	16.06.2022 թ.

N 01/11-1/10890-2022

	ՀՀ ֆինանսների նախարարությունն ուսումնասիրել է «Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերը և հայտնում է հետևյալը.

«Տարածական տվյալների մասին» օրենքի նախագծի 6-րդ հոդվածի 1-ին մասի համաձայն՝ տարածական տվյալների ոլորտում լիազոր պետա​կան մարմինը Հայաստանի Հանրապետության Կադաստրի կոմիտեն (այսուհետ՝ Կոմիտե) է:

Նույն նախագծի 19-րդ հոդվածով առաջարկվում է սահմանել Կոմիտեի կողմից տարա​ծական տվյալների տրամադրման և դրանց առնչվող ծառայությունների համար գանձ​վող վճարները:

«Գեոդեզիական և քարտեզագրական գործունեության մասին» օրենքի 7-րդ հոդվածի 1-ին մասի համաձայն՝ գեոդեզիայի և քարտեզագրության գոր​ծու​նեու​թյան բնագավառի պետական կառավարման լիազոր մարմինը Կադաստրի կոմիտեն է:

Նույն օրենքի 16-րդ հոդվածի 6-րդ մասի համաձայն՝ պետական ռեֆերենց կայանների ցանցի միջո​ցով ծառայություններ մատուցում է բացառապես Կոմիտեն՝ «Տարածական տվյալների մասին» Հայաս​տանի Հանրապետության օրենքի 19-րդ հոդվածի 1-ին մասի 17-րդ կետով սահմանված վճարի դիմաց:

Վերոգրյալի կապակցությամբ հայտնում ենք, որ «Պետա​​​կան տուրքի մասին» ՀՀ օրենքի 2-րդ հոդվածի համաձայն՝ Հայաստանի Հան​րա​պետու​​թյունում պետական տուրքը պետա​​կան մար​մինների լիա​զո​րու​թյուն​ների իրա​կա​նաց​​մամբ պայմանավորված` նույն օրեն​քով սահ​ման​ված ծառա​յու​թյուն​ների կամ գոր​ծո​ղու​թյուն​​ների համար ֆիզիկական և իրա​վա​բա​​​նական անձան​​ցից ՀՀ պետա​​կան և (կամ) համայնք​ների բյուջեներ մուծվող օրենքով սահ​​​մանված պար​​տադիր վճար է: 

Այս առումով պետա​կան մարմինների կող​​մից մատուց​վող ծառա​​յու​թյուն​ների կամ վերջիններիս կողմից կատար​վող գոր​ծո​ղու​թյուն​​ների համար պետք է վճարվի ոչ թե վճար, այլ պետական տուրք: 

Հաշվի առնելով վերոգրյալը՝ առաջարկում ենք քննարկել լիազոր մարմնի կողմից տարա​ծա​​կան տվյալներ տրամադրելու և դրանց առնչվող ծառայությունների համար պետական տուրք սահմանելու նպատակա​հար​մա​րու​թյան հարցը:
Միաժամանակ «Տարածական տվյալների մասին» ՀՀ օրենքի նախագծի 19-րդ հոդվածի 7-րդ մասի համաձայն՝ ֆիզիկական անձինք կամ Հայաստանի Հանրապետության տեղա​կան ինքնակառավարման մարմիններն իրենց գույքի մասին հայցվող տեղեկատվությունը, մինչև 10 էջ պատճենահանված փաստաթղթերի մասով, ազատվում են տեղեկատվության տրա​​​​մադրման վճարից, բացառությամբ ազգային գեոպորտալին հասանելիության համար նույն հոդվածի 4-րդ մասով սահմանված վճարների:

Վերոգրյալի կապակցությամբ գտնում ենք, որ ֆիզիկական անձանց նման արտոնություն տրամադրելը լրացուցիչ քննարկման և հիմնավորման անհրաժեշտություն ունի:

	Չի ընդունվել:
Ծառայությունների վճարը սահմանված է գործող «Գույքի նկատմամբ իրավունքների պետական գրանցման մասին» ՀՀ օրենքում և հաշվի առնելով, այս օրենքների կարգավորման առարկան համապատասխան ծառայությունների մատուցման վճարները ներկայացվել են այս նախագծում:
«Տարածական տվյալների մասին» ՀՀ օրենքի նախագծի 19-րդ հոդվածի 7-րդ մասը խմբագրվել է: Արտոնության սահմանումը բխում է ՀՀ Սահմանադրական դատարանի 2016 թվականի փետրվարի 23-ի N ՍԴՈ-1256 որոշումից և «Տեղեկատվության ազատության մասին» օրենքի 10-րդ հոդվածից:

	9. ՀՀ քաղաքաշինության կոմիտե
	20.06.2022 թ.

N 01/11.3/6281-2022

	««Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին»» ՀՀ օրենքների նախագծերի լրամշակված փաթեթի վերաբերյալ հայտնում եմ.

1.  «Գեոդեզիական և քարտեզագրական գործունեության մասին» ՀՀ օրենքի նախագծի`

1)  7-րդ հոդվածի 1-ին մասի 2-րդ կետը և 10-րդ հոդվածի 3-րդ մասը առաջարկվում  է վերանայել հաշվի առնելով, որ շինարարության համար իրականացվող գեոդեզիական աշխատանքների վերաբերյալ պահանջները սահմանվում են քաղաքաշինության բնագավառի նորմատիվատեխնիկական փաստաթղթերով, մասնավորապես՝ ՀՀՇՆ I-2.01-99 «Ինժեներական հետազննություններ շինարարության համար. Հիմնական դրույթներ» շինարարական նորմերով, ՇՆՁ I-2.102-2005 «Ինժեներագեոդեզիակւսն հետազննություններ շինարարության համար» շինարարական նորմերի ձեռնարկով և ներկայումս մշակման ընթացքում գտնվող ՀՀՇՆ 13.01-2022 «Գեոդեզիական աշխատանքները շինարարությունում» շինարարական նորմերի նախագծով, որն առաջիկայում կներկայացվի հրապարակման: 

«Քաղաքաշինության մասին» ՀՀ օրենքի համաձայն քաղաքաշինության բնագավառի պետական կառավարման մարմինն օրենքով սահմանված կարգով կազմակերպում և համակարգում է նորմատիվ փաստաթղթերի (բացի ազգային ստանդարտներից) մշակման աշխատանքները և հաստատում է քաղաքաշինական նորմատիվատեխնիկական փաստաթղթերը,

2) 13-րդ հոդվածի 2-րդ մասի 3-րդ կետում «և ստանդարտների» բառերը փոխարինել «, նորմերի և ստանդարտների» բառերով:
2. Առաջարկում ենք Նախագծով տարանջատել նաև Քաղաքաշինության բնագավառում իրականացվող գեոդեզիական ծառայության գործունեության տեսակը կադաստրային գեոդեզիական և քարտեզագրական աշխատանքներից:
3. «Տարածական տվյալների մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերի վերաբերյալ առաջարկություններ չունենք:
	Մասամբ է ընդունվել:
   Նախագիծը կարգավորում է գեոդեզիական և քարտեզագրական գործունեությունը որպես մեկ ամբողջություն և դրանց համար սահմանում է միասնական պահանջներ անկախ նրանից, թե որ ոլորտում են իրականացվում համապատասխան աշխատանքները: Ոլորտային առանձնահատկությունները հաշվի կառնվեն համապատասխան տեխնիկական փաստաթղթերի մշակման փուլում:

   13-րդ հոդվածի 2-րդ մասի 3-րդ կետը խմբագրվել է:

	8. ՀՀ ոստիկանություն
	10.06.2022 թ.

N 1/21/51064-2022

	Առաջարկություններ և առարկություններ չկան:
	

	9. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	16.06.2022 թ.

N /48.63/18882-2022

	Ի պատասխան Ձեր՝ 03.06.2022թ. թիվ ՍԹ/5720-2022 գրության՝ քննության առնելով «Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքների լրամշակված նախագծերը՝ հայտնում եմ հետևյալը․
1. Վարչապետի աշխատակազմի տեսչական մարմինների աշխատանքների համակարգման գրասենյակի (այսուհետ՝ Գրասենյակ) կողմից առաջարկվել էր «Գեոդեզիական և քարտեզագրական գործունեության մասին» օրենքի նախագծի 13-րդ հոդվածը շարադրել հետևյալ խմբագրությամբ. «Գեոդեզիական և քարտեզագրական աշխատանքների կատարման նկատմամբ վերահսկողությունը իրականացվում է օրենքով սահմանված դեպքերում և կարգով», սակայն առաջարկությունը փաստացի չի իրացվել։

Այս համատեքստում հարկ է նշել, որ ինչպես զարգացած երկրներում որդեգրված սկզբունք, նախատեսվում է ունենալ առանձին բնագավառի  վերահսկողությունը ապահովող օրենքներ, որոնցով համապատասխան բնագավառի (կամ փոխկապակցված բնագավառների) վերահսկողությունը կիրականցվի մեկ համապարփակ օրենքի ներքո: Այս պարագայում այդ օրենքը արդեն իսկ առկա է, այն է՝  «Հողերի օգտագործման և պահպանման նկատմամբ վերահսկողության մասին» օրենքը: Մասնավորապես, ինչպես հայտնել եմ՝ այդ օրենքը արդեն իսկ կարգավորում է նաև գեոդեզիական և քարտեզագրական աշխատանքների կատարման նկատմամբ վերահսկողության հետ կապված հարաբերությունները: Միևնույն ժամանակ, Գրասենյակի կողմից նախատեսվում է մշակել «Հողերի օգտագործման և պահպանման նկատմամբ վերահսկողության մասին» օրենքում փոփոխություններ նախատեսող նախագիծ, որով կհստակեցվեն և կկատարելագործվեն գեոդեզիական և քարտեզագրական աշխատանքների կատարման նկատմամբ վերահսկողական մեխանիզմների կարգավորումները, այդ թվում նաև` կհստակեցվեն գործառույթները՝ «Գեոդեզիական և քարտեզագրական գործունեության մասին» օրենքի նախագծի 13-րդ հոդվածին համահունչ:   

Ելնելով վերոգրյալից, ինչպես նաև ապագայում նախագծերի միջև հակասություններից խուսափելու նպատակով՝ Գրասենյակը վերահաստատում է նախկինում ներկայացված առաջարկը։ 
	Չի ընդունվել:
   Ներկայացված առաջարկության հիման վրա, ինչպես նաև հաշվի առնելով իրավական ակտերի միջև հակասության անթույլատրելիությունը, դրանց փոխլրացման կարևորությունը, նույն մասը խմբագրվել է:

   Միաժամանակ հաշվի առնելով այն հանգամանքը, որ գործող օրենքում նույնպես առկա են համանման դրույթներ, նպատակահարմար է հարցին անդրադառնալ «Հողերի օգտագործման և պահպանման նկատմամբ վերահսկողության մասին» օրենքում փոփոխություններ նախատեսող նախագիծը շրջանառության մեջ գտնվելու ընթացքում:

	2․ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով նախատեսվում է սահմանել պատասխանատվություն՝ Ֆիզիկական և իրավաբանական անձանց կողմից առանց Կադաստրի կոմիտեի թույլտվության գեոդեզիական և քարտեզագրական, ինչպես նաև տարածքական տվյալների ոլորտներին վերաբերող որոշակի գործողությունների (աշխատանքների) իրականացման համար, որի վերաբերյալ գործերը քննելու իրավասությունը նախատեսվում է վերապահել  քաղաքաշինության բնագավառում վերահսկողություն իրականացնող տեսչական մարմնին: 

Այս համատեքստում հարկ է նշել, որ ինչպես գործող «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի, այնպես էլ նախագծերի, այդ թվում՝ «Տարածական տվյալների մասին» օրենքի նախագծի համաձայն՝ գեոդեզիական և քարտեզագրական գործունեության, ինչպես նաև տարածական տվյալների ոլորտում տեսչական վերահսկողությունն իրականացնում է գեոդեզիական և քարտեզագրական աշխատանքների նկատմամբ վերահսկողություն իրականացնող տեսչական մարմինը։  

Միաժամանակ,  Վարչական իրավախախտումների վերաբերյալ ՀՀ  օրենսգրքի 24410 հոդվածի համաձայն՝ գեոդեզիայի և քարտեզագրման բնագավառի պետական լիազորված մարմինը քննում է սույն օրենսգրքի 951 -րդ, 952 -րդ, 954 -րդ և 955 -րդ հոդվածներով նախատեսված վարչական իրավախախտումների վերաբերյալ գործերը, սակայն ինչպես արդեն իսկ նշվել է՝ գեոդեզիական և քարտեզագրական գործունեության, ինչպես նաև տարածական տվյալների ոլորտում վերահսկողությունը իրականացնում է գեոդեզիական և քարտեզագրական աշխատանքների նկատմամբ վերահսկողություն իրականացնող տեսչական մարմինը: Ավելին՝ «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի 13-րդ հոդվածի 2-րդ մասով սահմանված գեոդեզիական և քարտեզագրական գործունեության պետական տեսչական խնդիրները ուղիղ կերպով առնչվում են վարչական պատասխանատվության ենթակա՝ նշված հոդվածներով սահմանված բացահայտվող արարքների հետ, հետևաբար՝ առավել նպատակահարմար է, որ Տեսչական մարմինը օրենքով իրեն վերապահված ոլորտներում վերահսկողական աշխատանքները իրականացնելիս կիրառի նաև դրան վերաբերող վարչական պատասխանատվության միջոցները: Այսպիսով՝ անհրաժեշտ է Վարչական իրավախախտումների վերաբերյալ ՀՀ օրենսգրքի 24410-րդ հոդվածով գեոդեզիայի և քարտեզագրման բնագավառի պետական լիազորված մարմնին վերապահված վարչական պատասխանատվության գործերը քննելու իրավասությունը վերապահել գեոդեզիական և քարտեզագրական աշխատանքների ոլորտում վերահսկողություն իրականացնող տեսչական մարմնին:
Հաշվի առնելով վերոգրյալ առաջարկը (դրա իրացման արդյունքում)՝ կարծում եմ անհրաժեշտ է «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով նախատեսվող քննարկման առարկա պատասխանատվության միջոցը (լրացվող 95.6-րդ հոդվածը) ներառել գեոդեզիական և քարտեզագրական աշխատանքների ոլորտում վերահսկողություն իրականացնող տեսչական մարմնին վերապահված գործերը քննելու իրավասությունների շարքում (լրացնել Օրենսգրքի 24410-րդ հոդվածում), այլ ոչ քաղաքաշինության բնագավառում վերահսկողություն իրականացնող տեսչական մարմնի:
	Ընդունվել է:
   Դրույթը ներառվել է 24410-րդ հոդվածում, որն ամբողջությամբ նոր խմբագրությամբ է շարադրվել:

	10. ՀՀ ազգային անվտանգության ծառայություն
	14.06.2022 թ. N 11/649

	«Գեոդեզիական և քարտեզագրական գործունեության մասին» օրենքի լրամշակված նախագծի վերաբերյալ ներկայացվում են հետևյալ առաջարկությունները.
1. 3-րդ հոդվածի 2-րդ մասի 6-րդ կետում «սահմանագծման (դելիմիտացիա), սահմանազատման (դեմարկացիա)» բառերը փոխարինել «սահմանագծման (դեմարկացիա), սահմանազատման (դելիմիտացիա)» բառերով՝ համապատասխան փոփոխություն կատարելով նաև նույն մասի 7-րդ կետում:
	Ընդունվել է:

	2. 16-րդ հոդվածի վերնագրի համաձայն՝ դրանով կարգավորվում են պետական ռեֆերենց կայանների ցանցերին վերաբերող հարաբերությունները, մինչդեռ նույն հոդվածի 7-րդ մասում խոսքը գնում է նաև ռեֆերենց կայանների ցանցի մասին, ուստի առաջարկվում է հոդվածի վերնագիրն ու բովանդակությունը համապատասխանեցնել միմյանց:
	Ընդունվել է:
16-րդ հոդվածի վերնագիրը խմբագրվել է:

	3. «Տարածական տվյալների մասին» օրենքի լրամշակված նախագծի 1-ին հոդվածի 2-րդ մասում որպես օրենքի նպատակ նախատեսված է նաև տարածական տվյալների բնագավառում վեճերի լուծման կարգի և օրենքը խախտելու համար պատասխանատվության սահմանումը, մինչդեռ նախագծում այդ հարաբերությունները կարգավորող նորմերը բացակայում են:

«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի վերաբերյալ առաջարկություններ չկան:
	Ընդունվել է: 
Նախագծում լրացվել է նոր 8-րդ գլուխ:

	11. ՀՀ արդարադատության նախարարություն 
	07.07.2022 թ. N 01/27.1/29442-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Գեոդեզիական և քարտեզագրական գործունեության մասին», «Տարածական տվյալների մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքների նախագծերի վերաբերյալ
1. «Գեոդեզիական և քարտեզագրական գործունեության մասին» օրենքի նախագծի (այսուհետ՝ Նախագիծ 1) 2-րդ հոդվածի 1-ին մասի 15-րդ կետի համաձայն՝ աշխարհագրական տեղեկատվական համակարգը սարքածրագրային տեղեկատվական համակարգ է, որը նախատեսված է տարածական տվյալների հավաքագրման, պահպանման, մշակման, վերլուծության, քարտեզագրման, մոդելավորման, կառավարման և տարածման համար:
Հարկ է նկատի ունենալ, որ վերոգրյալ կետը սահմանում է տարածական տվյալներին վերաբերող աշխարհագրական տեղեկատվական համակարգի հասկացությունը և սույն Նախագծի կարգավորման առարկայի շրջանակներից դուրս է:

Հետևաբար, առաջարկում ենք տվյալ հասկացությունը նախատեսել «Տարածական տվյալների մասին» օրենքի նախագծի (այսուհետ՝ Նախագիծ 2) 3-րդ հոդվածում:
	Ընդունվել է:

	2. Նախագիծ 1-ի 3-րդ հոդվածի 2-րդ մասի 3-րդ կետում առաջարկում ենք բացահայտել «իրական ժամանակում մշտապես գործող» ձևակերպման իրավական բովանդակությունը՝ նկատի ունենալով, որ այդպիսի ձևակերպում Հայաստանի Հանրապետության օրենսդրությամբ առկա չէ:

Սույն դիտողությունը բխում է «Նորմատիվ իրավական ակտերի մասին» օրենքի 15-րդ հոդվածի 3-րդ մասի պահանջից, որի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:

Այս դիտողությունը վերաբերում է նաև Նախագծեր 1-ի և 2-ի մյուս հոդվածներում առկա և պարզաբանման կարիք ունեցող մյուս ձևակերպումներին, մասնավորապես՝ «տուրիստական ատլաս», «հանրային սուբյեկտ», «հանրային ծառայությունների կարգավորվող ոլորտի իրավաբանական անձ», «օտարերկրյա սուբյեկտ» ձևակերպումներին:
	Մասամբ է ընդունվել:
   «Իրական ժամանակում մշտապես գործող ցանց» հասկացությունը գեոդեզիայի, քարտեզագրության և տարածական տվյալների մասնագետների շրջանում լայնորեն կիրառվող է, որի էությունը բացահայտվում է ներկայացված բառակապակցությամբ:

   «Տուրիստական ատլաս», «հանրային սուբյեկտ», «օտարերկրյա սուբյեկտ» բառերը խմբագրվել են:  «Հանրային ծառայությունների կարգավորվող ոլորտ», հասկացությունը բացահայտվում է «Հանրային ծառայությունները կարգավորող մարմնի մասին» օրենքով: «Հանրային ծառայությունների կարգավորվող ոլորտի իրավաբանական անձ» բառերը փոխարինվել են «հանրային ծառայությունների կարգավորվող ոլորտում գործունեություն իրականացնող իրավաբանական անձ» բառերով:

	3. Նախագիծ 1-ի 3-րդ հոդվածի 5-րդ մասի 1-ին ենթակետում անհրաժեշտ է խմբագրել «գերատեսչական» ձևակերպումը՝ նկատի ունենալով, որ այդպիսի ձևակերպում Հայաստանի Հանրապետության օրենսդրությամբ այլևս չի կիրառվում:
	Ընդունվել է:

   Տվյալ ձևակերպումը Նախագիծ 1-ի 3-րդ հոդվածի 5-րդ մասի 2-րդ կետում է և փոխարինվել է «պետական (պետական մարմինների)» բառերով:

	4. Նախագիծ 1-ի 5-րդ հոդվածում անհրաժեշտ է պարզաբանել՝ որն է գեոդեզիական և քարտեզագրական նյութերի (տվյալների) ու տարածական տվյալների տարբերությունը:
	Մասամբ է ընդունվել:
   Նախագծի 5-րդ հոդվածի 1-ին մասի 1-ին կետի «(տվյալները)» բառը հանվել է:

	5. Նախագիծ 1-ի 7-րդ հոդվածի 1-ին մասի 5-րդ կետում անհրաժեշտ է հստակեցնել, թե ում կողմից սահմանված կարգ մասին է խոսքը:
	Ընդունվել է:
   «Սահմանված կարգով» բառերը փոխարինվել է «իր սահմանած կարգով» բառերով:

	6. Նախագիծ 1-ի 10-րդ հոդվածի 3-րդ մասի համաձայն՝ նորմատիվ տեխնիկական փաստաթղթերը հաստատում է Կոմիտեն:
Այս առումով, առաջարկում ենք նորմատիվ տեխնիկական փաստաթղթերը հաստատելու վերոնշյալ իրավասության մասին հիշատակել նաև Նախագիծ 1-ի 7-րդ հոդվածում, որը վերաբերում է գեոդեզիայի և քարտեզագրության բնագավառում լիազոր պետական կառավարման մարմնի (տվյալ պարագայում՝ Կոմիտեի) իրավասություններին:
	Ընդունվել է:
   Նախագիծ 1-ի 7-րդ հոդվածի 1-ին մասի 2-րդ կետը խմբագրվել է:

	7. Նախագիծ 1-ի 10-րդ հոդվածի 4-րդ մասի համաձայն՝ գեոդեզիական և քարտեզագրական ծրագրային փաստաթղթերը գեոդեզիական և քարտեզագրական գործունեության պետական կարգավորման միջոց են:
Նույն հոդվածի 5-րդ մասի համաձայն՝ գեոդեզիական և քարտեզագրային ծրագրային փաստաթղթեր են՝

1) պետական նշանակության գեոդեզիական և քարտեզագրական աշխատանքների հայեցակարգերը և ծրագրերը.

2) գեոդեզիական և քարտեզագրական աշխատանքների տեխնիկական նախագծերը և տեխնիկական հաշվետվությունները:

Այս առումով, նկատի ունենալով, որ պետական նշանակության գեոդեզիական և քարտեզագրական աշխատանքների հայեցակարգերը և ծրագրերը հաստատում է Հայաստանի Հանրապետության կառավարությունը, առաջարկում ենք սկզբում պարզաբանել, թե ինչ են իրենցից ներկայացնում տեխնիկական նախագծերը և հաշվետվությունները, ապա՝ հստակ նշել, թե ով է կազմում դրանք՝ հաշվի առնելով իրավական որոշակիության սկզբունքը:
	Ընդունվել է:
Նախագիծ 1-ի 10-րդ հոդվածի 5-րդ մասի 2-րդ կետը հանվել է, քանի որ այն վերաբերում է կոնկրետ գեոդեզիական և քարտեզագրական աշխատանքներին, և ոչ թէ ընդհանուր գործունեությանը: 

	8. Նախագիծ 1-ի 12-րդ հոդվածի 5-րդ մասի համաձայն՝ պետական բյուջեի միջոցների հաշվին ֆինանսավորվող գեոդեզիական և քարտեզագրական աշխատանքների պատվիրատու հանդիսացող գեոդեզիական և քարտեզագրական գործունեության սուբյեկտները պարտադիր կարգով պետք է պահանջվող աշխատանքների տեխնիկական առաջադրանքը ներկայացնեն պետական լիազոր մարմնի դիրքորոշմանը՝ բացառությամբ Հայաստանի Հանրապետության անվտանգային և սահմանային հարցերին վերաբերող, ինչպես նաև գիտական կամ կրթական աշխատանքների։ 

Այս առումով, առաջարկում ենք հստակեցնել, թե ինչ կարգով և ժամկետում են գեոդեզիական և քարտեզագրական գործունեության սուբյեկտները պահանջվող աշխատանքների տեխնիկական առաջադրանքը ներկայացնում պետական լիազոր մարմնին:

Սույն դիտողությունը վերաբերում է նաև Նապագծեր 1-ի և 2-ի մյուս հոդվածներում առկա նույնաբովանդակ կարգավորումներին:

Ինչպես նաև, առաջարկում ենք հստակեցնել, թե պետական լիազոր մարմնի կողմից տրվող ինչ դիրքորոշման մասին է խոսքը, արդյոք կարող է տրվել բացասական դիրքորոշում և, եթե այո, ապա անհրաժեշտ կլինի նշել նաև դրա հիմքերը:

Վերոգրյալ 5-րդ մասում առաջարկում ենք նաև «պետական լիազոր մարմնի» բառերը փոխարինել «Կոմիտեի» բառով՝ նկատի ունենալով Նախագիծ 1-ի 7-րդ հոդվածի 1-ին մասի դրույթները:
	Ընդունվել է:
   12-րդ հոդվածի 5-րդ մասը խմբագրվել է, հոդվածը լրացվել է նոր 6-9 մասերով:

	9. Նախագիծ 1-ի 13-րդ հոդվածի 2-րդ մասի համաձայն՝ գեոդեզիական և քարտեզագրական գործունեության պետական տեսչական խնդիրներն են՝ (…) 3) գեոդեզիական աշխատանքների չափաբանական ապահովման, սերտիֆիկացման և ստանդարնտների պահպանման նկատմամբ վերահսկողությունը:  Մինչդեռ, հարկ ենք համարում նշել, որ սույն Նախագիծ 1-ում գեոդեզիական աշխատանքների չափաբանական ապահովման, սերտիֆիկացման մասին կարգավորումներ առկա չեն և, բնականաբար, տվյալ պարագայում տեսչական վերահսկողությունը դառնում է առարկայազուրկ:

Դեռ ավելին՝ Վարչական իրավախախտումների վերաբերյալ Հայաստանի Հանրապետության օրենսգրքի 953-րդ հոդվածով նախատեսված է պատասխանատվություն գեոդեզիական աշխատանքների չափաբանական ապահովման, սերտիֆիկացման և ստանդարտների պահպանման կարգերը խախտելու համար, սակայն սույն Նախագիծ 1-ով սահմանված չեն, թե ինչ են իրենցից ենթադրում չափաբանական ապահովումը և սերտիֆիկացումը, որի պարագայում անիրագործելի է դրանց կարգը խախտելու համար վարչական պատասխանատվության ենթարկելը:
	Չի ընդունվել:
   Ոլորտը կարգավորվում է «Ստանդարտացման մասին», «Չափումների միասնականության ապահովման մասին» օրենքներով և այլ իրավական ակտերով:

	10. Նախագիծ 1-ի 13-րդ հոդվածի 3-րդ մասի 2-րդ կետում անհրաժեշտ է հստակ նշել, թե տեսչական մարմինը ում է ներկայացնում տեղագրական քարտեզագրման և հողաշինարարական աշխատանքների իրականացման որակավորված գործունեության դադարեցման կամ կասեցման վերաբերյալ համապատասխան առաջարկությունը:

Ինչպես նաև, նույն հոդվածի 4-րդ մասում անհրաժեշտ է նշել, թե որ օրենքով են սահմանվում գեոդեզիական և քարտեզագրական գործունության վերահսկողության առանձնահատկությունները:
	Ընդունվել է: 
   13-րդ հոդվածի 3-րդ մասի 2-րդ կետում նշվել է, որ առաջարկությունը ներկայացվում է Կոմիտե, իսկ 4-րդ մասում ավելացվել է ««Հողերի օգտագործման և պահպանման նկատմամբ վերահսկողության մասին»» բառերը:

	11. Նախագիծ 1-ի 6-րդ գլխում անհրաժեշտ է նշել տվյալ գլխի վերնագիրը՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջը, այն է՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում: Կամ էլ՝ առաջարկում ենք Նախագիծ 1-ի եզրափակիչ մասն ու անցումային դրույթները սահմանել միայն հոդվածի տեսքով՝ նկատի ունենալով, որ գլխում նախատեսելու անհրաժեշտությունը բացակայում է:
Սույն դիտողությունները վերաբերում է նաև Նախագիծ 2-ի 8-րդ գլխին:
	Ընդունվել է:
6-րդ գլխի վերնագիրը լրացվել է:

	12. Նախագիծ 1-ի 21-րդ հոդվածի 2-րդ մասում առաջարկում ենք նշել, թե որ պահից է նախատեսվում ուժը կորցրած ճանաչել «Գեոդեզիայի, քարտեզագրության և տարածական տվյալների ենթակառուցվածքի մասին» 2001 թվականի մայիսի 2-ի ՀՕ-179 օրենքը:
	Ընդունվել է: 

	13. Նախագիծ 1-ի անցումային դրույթներում անհրաժեշտ է նախատեսել նաև սույն օրենքից բխող իրավական ակտերի ընդունման ժամկետները՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջը, որի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև ենթաօրենսդրական նորմատիվ իրավական ակտի ընդունման նախատեսվող ժամկետը:
	Ընդունվել է:
   Հոդվածում նշվել է, որ օրենքի 11-րդ հոդվածում նշված իրավական ակտը՝ գեոդեզիական և քարտեզագրական գործիքների և սարքավորումների հաշվառման կարգը, ենթակա է ընդունման սույն օրենքն ընդունվելուց հետո 6 ամսյա ժամկետում: Մնացած իրավական ակտերն ընդունված են, քանի որ Նախագիծը, բովանդակային առումով համապատասխանում է գործող օրենքին:

	14. Նախագիծ 2-ի 2-րդ հոդվածի 2-րդ մասի համաձայն՝ եթե վավերացված միջազգային պայմանագրերում սահմանված են այլ նորմեր, քան սույն օրենքով, ապա կիրառվում են միջազգային պայմանագրերի նորմերը։

Այս առումով, գտնում ենք, որ բացակայում է վերոնշյալ մասի նախատեսման անհրաժեշտությունը, քանի որ բոլոր դեպքերում էլ գործում է այդ կանոնը՝ հաշվի առնելով Հայաստանի Հանրապետության Սահմանադրության 5-րդ հոդվածի 3-րդ մասի դրույթները, որոնց համաձայն՝ Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը:

Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներից, այն է՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Ընդունվել է:

	15. Նախագիծ 2-ի 3-րդ հոդվածի 1-ին մասի 3-րդ կետում անհրաժեշտ է բացահայտել, թե որոնք են համարվում ատրիբուտային տվյալներ՝ տալով սույն օրենքից բխող դրա սահմանումը:
	Ընդունվել է:
Համապատասխան սահմանումը ավելացվել է Նախագիծ 2-ի 3-րդ հոդվածի 1-ին մասի 19-րդ կետում:

	16. Նախագիծ 2-ի 3-րդ հոդվածի 1-ին մասի 5-րդ կետի համաձայն՝ տարածական տվյալների ծառայությունները տեղեկատվության տրամադրման հարթակ է, որը օգտագործողին տրամադրում է երկրատարածական տվյալների հետ աշխատելու համար գործիքներ և որը կարող է գործել ինքնաշխատ, անկախ` արտադրանքի կամ փոխկապակցված ծառայության տրամադրման տեսքով:
Վերոնշյալ կետում առաջարկում ենք հստակեցնել, թե որ մարմնի կողմից է կառավարվելու տվյալ հարթակը:

Ինչպես նաև, առաջարկում ենք վերանայել վերոնշյալ կետի շարադասությունը, հակառակ պարագայում ստացվում է, որ տարածական տվյալների ծառայությունները տեղեկատվության տրամադրման հարթակ է, ինչն, իհարկե, այդպես չէ: 

Այսպիսով՝ առաջարկում ենք շարադրել այնպես, ըստ որի՝ տարածական տվյալների ծառայությունները տրամադրվում են տեղեկատվության հարթակի միջոցով:
	Ընդունվել է: 
Համապատասխան փոփոխությունը իրականացվել է Նախագիծ 2-ի 3-րդ հոդվածի 1-ին մասի 5-րդ կետում:

	17. Նախագիծ 2-ի 3-րդ հոդվածի 1-ին մասի 10-րդ կետում առաջարկում ենք խմբագրել «տարբեր ոլորտների կառավարման ներքո գտնվող օբյեկտների, գույքի և ռեսուրսների» ձևակերպումը:
	Ընդունվել է:
   «Տարբեր ոլորտների» բառերը փոխարինվել են «պետական կառավարման մարմինների և տեղական ինքնակառավարման մարմինների» բառերով:

	18. Նախագիծ 2-ի 3-րդ հոդվածի 1-ին մասի 14-րդ կետի համաձայն՝ թեմատիկ տարածական տվյալները պետական կառավարման կամ տեղական ինքնակառավարման մարմինների, պաշտոնատար անձանց, ինչպես նաև իրավաբանական անձանց կողմից իրենց մասնագիտական գործունեության շրջանակներում ստեղծված տարածական տվյալներն են (տնտեսական, գիտական, կրթական և այլ):
Այս առումով, անհրաժեշտ է պարզաբանել, թե ինչու վերոնշյալ կետում որպես թեմատիկ տարածական տվյալների ստեղծող չեն դիտարկվում ֆիզիակական անձինք՝ նկատի ունենալ Նախագիծ 2-ի 3-րդ հոդվածի 1-ին մասի 6-րդ կետի դրույթները, այն է՝ տարածական տվյալներ ստեղծող են պետական կառավարման, տեղական ինքնակառավարման մարմինները, պաշտոնատար անձինք, ինչպես նաև իրավաբանական և ֆիզիկական անձինք, ովքեր ստեղծում կամ թարմացնում են տարածական տվյալներն ու մետատվյալները:
	Ընդունվել է:
  3-րդ հոդվածի 1-ին մասի 14-րդ կետում ֆիզիկական անձինք լրացվել է:

	19. Նախագիծ 2-ի 6-րդ հոդվածի 2-րդ մասի 3-րդ կետում անհրաժեշտ է հստակեցնել, թե լիազոր մարմինը ինչ կարգով է իրականացնում ազգային գեոպորտալ մուտքագրված թեմատիկ և բազային տարածական տվյալների՝ նորմատիվ և տեխնիկական փաստաթղթերին համապատասխանության հսկողությունը, ինչպես նաև՝ պարզաբանել՝ արդյո՞ք տվյալ հսկողության արդյունքում առաջանում են որոշակի իրավական հետևանքներ, թե՞ ոչ:

Ինչպես նաև, անհրաժեշտ է վերանայել Նախագիծ 2-ի 6-րդ հոդվածի 2-րդ մասի կետերի համարակալման հաջորդականությունը:
	Ընդունվել է:
6-րդ հոդվածի 2-րդ մասի 3-րդ կետը խմգագրվել է: Համարակալումը փոխվել է: 

	20. Նախագիծ 2-ի 7-րդ հոդվածի 1-ին մասի 4-րդ կետում անհրաժեշտ է հստակ նշել, թե ովքեր են հաստատում ազգային ստանդարտները՝ հաշվի առնելով իրավական որոշակիության սկզբունքը:

Ինչպես նաև, նույն հոդվածի 1-ին մասի համաձայն՝ տարածական տվյալների ոլորտում պետական կառավարման այլ մարմինները, տեղական ինքնակառավարման մարմիններն ու այլ սուբյեկտները՝ (…) 9) իրենց իրավասության սահմաններում իրականացնում են Հայաստանի Հանրապետության պետական անվտանգությանը, պետական սահմաններին վերաբերող տարածական տվյալների հավաքագրում ու պահպանում:
Այս առումով, առաջարկում ենք խմբագրել վերոնշյալ կետը՝ նկատի ունենալով, որ այլ սուբյեկտները (խոսքն, ըստ էության, իրավաբանական ու ֆիզիկական անձանց մասին է) չունեն իրավասության սահմաններ: Ինչպես նաև, առաջարկում ենք պարզաբանել՝ արդյո՞ք տվյալ սուբյեկտներն իրավասու են հավաքագրել և պահպանել Հայաստանի Հանրապետության պետական անվտանգությանը, պետական սահմաններին վերաբերող տարածական տվյալներ:
	Ընդունվել է:

7-րդ հոդվածը խմբագրվել է: 

	21. Նախագիծ 2-ի 9-րդ հոդվածի 1-ին մասից առաջարկում ենք հանել «խորհրդատվական» բառը՝ նկատի ունենալ, որ լիազոր մարմնի կողմից բացասական կարծիք տրամադրվելու դեպքում բացասական տարածական տվյալը չի կարող ներառվել ազգային գեոպորտալում. այսինքն՝ այն ունի իրավական ուժ, պարտադիր է համապատասխան մարմիների համար և, հետևաբար, չի կրում խորհրդատվական բնույթ: 

Նույն հոդվածի 3-րդ մասի համաձայն՝ բացասական կարծիքը պետք է լինի պատշաճ պատճառաբանված և պարունակի բացասական կարծիքի հիմք հանդիսացած բոլոր հանգամանքները:
Այս առումով, վերոնշյալ մասում առաջարկում ենք հստակ նշել, թե որ հանգամանքները կարող են հիմք հանդիսանալ բացասական կարծիք տրամադրելու համար: Տվյալ հանգամանքների նախատեսման նպատակն այն է, որ համապատասխան մարմինները լինեն պատշաճ իրազեկված, որպեսզի նրանց համար չառաջանան բացասական կարծիքով պայմանավորված անբարենպաստ հետևանքներ ու նրանք կարողանան իրենց վարքագիծը, գործունեությունը համապատասխանեցնեն սահմանված պահանջներին:

Սույն դիտողությունը վերաբերում է նաև նույն հոդվածի 7-րդ և 8-րդ մասերին, որոնցում նույնպես առկա են թույլտվություն տրամադրելու մասին կարգավորումներ, սակայն դրա մերժման հիմքերը սահմանված չեն:
	Մասամբ է ընդունվել:
   9-րդ հոդվածի 1-ին և 2-րդ մաերը խմբագրվել են: 7-8-րդ մասերը համակարգային կապի մեջ են 5-րդ հոդվածի 1-ին մասի 8-րդ և 10-րդ կետերի հետ, որոնք կարգավորում են համապատասխան թույլտվությունների տրամադրման կամ մերժման հետ կապված հարաբերությունները: Միաժամանակ 5-րդ հոդվածի 1-ին մասի 10-րդ կետում թույլտվության կարգի սահմանմանը ավելացվել է մերժման հիմքերի սահմանումը:

	22. Նախագիծ 2-ի 9-րդ հոդվածի 5-րդ մասի համաձայն՝ բացասական կարծիք տրամադրվելու դեպքում սույն հոդվածի 1-ին մասում նշված սուբյեկտները կարող են վերացնել կարծիքում նշված անհամապատասխանությունները և ներկայացնել լիազոր մարմին՝ համաձայնեցման, որի դեպքում կիրառվում են սույն հոդվածի 2-5-րդ մասերը:

Այս առումով, առաջարկում ենք պարզաբանել՝ կա՞ բացասական կարծիքում նշված անհամապատասխանությունները վերացնելու և լիազոր մարմին կրկին ներկայացնելու ժամկետային սահմանափակում, թե՞ ոչ, և, եթե այո, ապա անհրաժեշտ կլինի նշել նաև վերոնշյալ գործողությունները կատարելու հստակ ժամկետները:
	Չի ընդունվել:

Ժամկետային սահմանափակում կիրառելու անհրաժեշտությունը բացակայում է:

	23. Նախագիծ 2-ի 9-րդ հոդվածի 6-րդ մասի համաձայն՝ պետական կառավարման համակարգի մարմինները` իրենց վերապահված գործառույթների իրականացման գործընթացում ստեղծված բազային տարածական տվյալները պետք է կառավարության սահմանած կարգով տրամադրեն լիազոր մարմնին՝ բացառությամբ ազգային անվտանգության և պաշտպանության համար հավաքագրված սահմանափակ մատչելիությամբ տվյալների, որոնք լիազոր մարմնին կարող են տրամադրվել իրավասու մարմինների որոշմամբ:

Նախագիծ 2-ի 3-րդ հոդվածի 1-ին մասի 13-րդ կետի համաձայն՝ բազային տարածական տվյալները համընդանուր հասանելի, գաղտնիություն չպարունակող, բաց հրապարակման համար նախատեսված, ժամանակի մեջ կայուն տարածական դիրքով առանձնացվող և այլ տարածական օբյեկտների համար կողմնորոշման հիմք հանդիսացող, առավել օգտագործվող տարածական օբյեկտների թվային տվյալներն են:
Այս առումով, Նախագիծ 2-ի 9-րդ հոդվածի 6-րդ մասում անհրաժեշտ է պարզաբանել՝ ինչպես բազային տվյալների տրամադրման համար կարող է սահմանվել բացառություն կամ ինչպես դրանք կարող են լինել սահմանափակ մատչելիությամբ, եթե Նախագիծ 2-ի 3-րդ հոդվածի 1-ին մասի 13-րդ կետի իմաստով բազային տվյալները լինում են համընդհանուր հասանելի, գաղտնիություն չեն պարունակում, բաց են հրապարակման համար և որևէ բացառություն սահմանված չէ:

Հետևաբար, առաջարկում ենք շտկել վերոգրյալ կարգավորումների միջև առկա հակասությունը:

Սույն դիտողությունը վերաբերում է նաև Նախագիծ 2-ի 10-րդ հոդվածում առկա նույնաբովանդակ կարգավորումներին:
	Մասամբ է ընդունվել:

   3-րդ հոդվածի 1-ին մասի 13-րդ կետում, որոշակիություն ապահովելու համար ներառվել է բացառություն՝ ազգային անվտանգության և պաշտպանության համար հավաքագրված տվյալները: Միաժամանակ նույն կետի համաձայն՝ բազային տարածական տվյալը պետք է ի սկզբանե նախատեսված լինի բաց հրապարակման համար:

	24. Նախագիծ 2-ի 13-րդ հոդվածի 3-րդ մասում առաջարկում ենք պարզաբանել, թե ինչ կարգով է տեղի ունենալու համապատասխան մարմնի կողմից լիազոր մարմնի հետ համաձայնեցումը:

Սույն դիտողությունը վերաբերում է նաև Նախագիծ 2-ի 15-րդ հոդվածի 3-րդ մասում առկա համանման կարգավորմանը:

Ինչպես նաև, Նախագիծ 2-ի 15-րդ հոդվածի 3-րդ մասում առաջարկում ենք հստակ նշել, թե որ տեղական ինքնակառավարման մարմինն է իրավասու լինելու սահմանել ֆոնդի պահպանման և տեղեկատվության տրամադրման կարգը՝ նկատի ունենալով Հայաստանի Հանրապետության Սահմանադրության 181-րդ հոդվածի 1-ին մասի դրույթները, որոնց համաձայն՝ տեղական ինքնակառավարման մարմիններն են համայնքի ավագանին և համայնքի ղեկավարը:
	Ընդունվել է:
   13-րդ հոդվածի 3-րդ մասում լրացվել են «նախապես կարգի նախագիծը» բառերը:

   15-րդ հոդվածի 3-րդ մասը խմբագրվել է՝ համայնքի ղեկավարն է սահմանումը տեղական ինքնակառավարման մարմինը`  նախապես կարգի նախագիծը:

	25. Նախագիծ 2-ի 19-րդ հոդվածով սահմանվում են պետական տարածական տվյալների ֆոնդի տեղեկատվության տրամադրման և դրանց առնչվող ծառայություններից օգտվելու համար գանձվող վճարները և արտոնությունները:

Նախագիծ 2-ի 1-ին հոդվածի 1-ին և 2-րդ մասերի համաձայն՝

Սույն օրենքը կարգավորում է Հայաստանի Հանրապետությունում տարածական տվյալների ստեղծման, հավաքագրման, պահպանման, օգտագործման, տրամադրման, տարածման, փոխանակման և կառավարման հետ կապված հարաբերությունները։

Սույն օրենքի նպատակն է սահմանել Հայաստանի Հանրապետության պետական կառավարման, տեղական ինքնակառավարման մարմինների և այլ սուբյեկտների իրավասությունները, միջազգային համագործակցության և վեճերի լուծման կարգը տարածական տվյալների բնագավառում, ինչպես նաև սույն օրենքը խախտելու համար պատասխանատվությունը։

«Նորմատիվ իրավական ակտերի մասին» 9-րդ հոդվածի 1-ին մասի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
Հետևաբար, հաշվի առնելով վերոգրյալը, առաջարկում ենք Նախագիծ 2-ից հանել դրա 19-րդ հոդվածով սահմանվող կարգավորումը՝ նկատի ունենալով, որ վճարներ և արտոնություններ սահմանելը դուրս է սույն օրենքի կարգավորման առարկայի շրջանակից:
	Մասամբ է ընդունվել:
Նախագծի 1-ին հոդվածում կատարվել է լրացում:

	26. Նախագիծ 2-ի 19-րդ հոդվածի 1-ին մասում «Կոմիտեն» բառն անհրաժեշտ է փոխարինել «Լիազոր մարմինը» բառով՝ հիմք ընդունելով Նախագիծ 2-ի 6-րդ հոդվածի 1-ին մասի կարգավորումները:
Նույն հոդվածի 3-րդ մասում «6-րդ և 7-րդ պարբերություններով» բառերն անհրաժեշտ է փոխարինել «6-րդ և 7-րդ մասերով» բառերով՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի դրույթները, այն է՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է:

	27. Նախագիծ 2-ի 19-րդ հոդվածի 7-րդ մասի համաձայն՝ ֆիզիկական անձինք կամ Հայաստանի Հանրապետության տեղական ինքնակառավարման մարմիններն իրենց գույքի մասին հայցվող տեղեկատվությունը, մինչև 10 էջ պատճենահանված փաստաթղթերի մասով, ազատվում են տեղեկատվության տրամադրման վճարից, բացառությամբ ազգային գեոպորտալին հասանելիության համար սույն հոդվածի 4-րդ մասով սահմանված վճարների:

Այս առումով, պարզաբանման կարիք կա, թե ինչու վերոգրյալ 7-րդ մասի իմաստով իրենց գույքի մասին հայցվող տեղեկատվության տրամադրման վճարից չեն ազատվում իրավաբանական անձինք:

Ինչպես նաև, հարկ է նկատի ունենալ, որ Նախագիծ 2-ի 19-րդ հոդվածի 4-րդ մասում առկա չեն ազգային գեոպորտալին հասանելիության համար վճարի մասին կարգավորումներ:
	Ընդունվել է:

   Արտոնություն նախատեսվել է նաև իրավաբանական անձանց համար, իսկ 7-րդ մասում ազգային գեոպորտալին վերաբերող մասը հանվել է: 

	28. Նախագիծ 2-ի 21-րդ հոդվածի 1-ին մասի 3-րդ կետում անհրաժեշտ է խմբագրել «օրենսդրական և նորմատիվ ակտեր» ձևակերպումը, քանի որ օրենսդրական ակտը հանդիսանում է նորմատիվ իրավական ակտի տեսակ՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 2-րդ կետի դրույթները, որոնց համաձայն՝ օրենսդրական ակտը Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտն է` Սահմանադրություն, սահմանադրական օրենքներ և օրենքներ:
	Ընդունվել է:
21-րդ հոդվածի 1-ին մասի 3-րդ կետը խմբագրվել է:

	29. Նախագիծ 2-ի 26-րդ հոդվածի 4-րդ մասում անհրաժեշտ է պարզաբանել, թե ինչպես կարող են պետական մարմինների գեոպորտալները ստեղծվեն և վարվեն տեղական ինքնակառավարման մարմինների կողմից:

Ամփոփելով վերոշարադրյալը՝ գտնում ենք, որ Նախագծեր 1-ը և 2-ը ունեն խմբագրման և լրամշակման կարիք:
	Ընդունվել է:
26-րդ հոդվածի 4-րդ մասը խմբագրվել է:

	30. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի վերաբերյալ առարկություններ չունենք:
	Ընդունվել է:


	12. ՀՀ վարչապետի աշխատակզմի իրավաբանական վարչություն
	25.08.2022թ.

	
	N 02/12.63/27975-2022

	ԵԶՐԱԿԱՑՈՒԹՅՈՒՆ

«Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ ՀՀ օրենսգրքում լրացում և փոփոխություն կատարելու մասին» ՀՀ օրենքների նախագծերի փաթեթի վերաբերյալ

   «Գեոդեզիական և քարտեզագրական գործունեության մասին» օրենքի նախագծի (այսուհետ՝ նախագիծ) վերաբերյալ

   1.
Նախագծի 6-րդ հոդվածի 1-ին մասի 1-ին կետի համաձայն՝ կառավարությունը մշակում, հաստատում կամ իրականացնում է գեոդեզիայի և քարտեզագրության բնագավառում պետական քաղաքականությունը, սակայն հարկ է նշել, որ կառավարության սույն լիազորությունը բխում է Սահմանադրության 146-րդ հոդվածի 2-րդ մասից, հետևաբար դրա ամրագրման անհրաժեշտությունը բացակայում է:
	Ընդունվել է:

   Նախագծի 6-րդ հոդվածի 1-ին մասի 1-ին կետը հանվել է:

	   2.
Նախագծի 7-րդ հոդվածով կադաստրի կոմիտեի համար սահմանվում են նորմատիվ բնույթի իրավական ակտեր ընդունելու մի շարք լիազորություններ, օրինակ՝ 2-րդ և 5-րդ կետերով, մինչդեռ հաշվի առնելով կադաստրի կոմիտեի կարգավիճակը՝ վերջինիս նման լիազորություններով վերապահելը խնդրահարույց է Սահմանադրության 6-րդ հոդվածի 2-րդ մասի պահանջների համատեքստում:
	Մասնակի է ընդունվել:
   2-րդ կետը և 6-րդ հոդվածը խմբագրվել են: Նորմատիվ տեխնիկական փաստաթղթերը հաստատելու լիազորությունը կվերապահվի Կառավարությանը: 5-րդ կետում նշված իրավական ակտի բնույթը կլինի ներքին «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետին համապատասխան (ներքին (լոկալ) իրավական ակտ` նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից):

	   3.
Նախագծի 7-րդ հոդվածի 1-ին մասի 3-րդ կետում սահմանվում է, որ կադաստրի կոմիտեն կարող է իրականացնել պետական նշանակության գեոդեզիական և քարտեզագրական աշխատանքների հայեցակարգերի և ՀՀ օրենքներով իրեն վերապահված մասով ծրագրերի մշակում: Հարկ է նշել, որ նման հայեցողական սահմանումը խնդրահարույց է, քանի որ հասկանալի չէ, թե ո՞ր դեպքերում է կադաստրի կոմիտեն իրականացնելու նշված լիազորությունը, արդյո՞ք դա կախված է որևէ հանգամանքի առաջացումից: Նույն նկատառումը վերաբերում է 8-րդ կետով սահմանված լիազորությանը:
	Մասնակի է ընդունվել:
   Նախագծի 7-րդ հոդվածի 1-ին մասի 3-րդ կետը հանվել է:

   Մյուս կետով նախատեսվում է, որ Կադաստրի կոմիտեն իր լիազորությունների շրջանակներում կարող է իրականացնել պետական նշանակության գեոդեզիական և քարտեզագրական աշխատանքներ: Նպատակը ներկայացնենք օրինակով՝ քարտեզների ուղղման ժամանակ կարող է առաջանալ համապատասխան աշխատանքների իրականացման անհրաժեշտություն առանց որոնց ուղղումը չի կարող կատարվել, նման դեպքերում կիրականացվի պահանջվող աշխատանքները: Միաժամանակ պարտադիր սահմանելը կհակասի որակավորված, մասնավոր սուբյեկտների կողմից քարտեզագրություն և գեոդեզիա իրականացնելու օրենսդրական պահանջին, քանի որ, օրինակ պետական գրանցումը կոմիտեի պարտադիր գործառույթ է և իմպերատիվ պահանջի հիման վրա ֆիզիկական և իրավաբանական անձինք, պետական մարմինները կարող են Կադաստրի կոմիտեից պահանջել իրականացնելու նշված աշխատանքները: Ավելացնենք, որ տվյալ խնդիրը քննարկվել է նաև ոլորտի մասնագետների հետ, ովքեր միանշանակորեն պաշտպանում են վերոնշյալ դիրքորոշումը:

	   4.Նախագծի 8-րդ հոդվածով նախատեսվում են պետական կառավարման այլ մարմինների իրավասությունները գեոդեզիայի և քարտեզագրության բնագավառում, սակայն հարկ է նշել, որ հոդվածի բովանդակությունից հասկանալի չէ, տվյալ իրավասությունները ե՞րբ են իրականացվում, ո՞ր դեպքերում և կոնկրետ ո՞ր սուբյեկտների կողմից:

Բացի այդ, նույն հոդվածի 1-ին մասի 5-րդ կետով նշվում է, որ պետական կառավարման մարմինն իր իրավասության սահմաններում իրականացնում է ՀՀ անվտանգային հարցերին, պետական սահմաններին վերաբերող գեոդեզիական, քարտեզագրական աշխատանքներ, մինչդեռ հարկ է նշել, որ սույն հոդվածը հստակեցման կարիք ունի սահմանադրական որոշակիության սկզբունքի տեսանկյունից, քանի որ հասկանալի չէ, թե ի՞նչ են իրենցից ներկայացնում անվտանգային հարցերը, կամ պետական սահմաններին վերաբերող աշխատանքները, ի՞նչ չափանիշների հիման վրա են դրանք առանձնացվելու:
	Մասնակի է ընդունվել:
8-րդ հոդվածի 1-ին մասի 1-ին կետի համաձայն՝ պետական կառավարման մարմինը՝ իրականացնում է ճյուղային (ոլորտային) և տարածքային ծրագրերի իրագործման նպատակով տեղական նշանակության գեոդեզիական և քարտեզագրական աշխատանքները: Նախատեսված նորմից բխում է, որ ոլորտային ուղղվածության մարմինները (օրինակ՝ ԿԳՄՍ նախարարությունը) ճյուղային կադաստր վարելու համար (օրինակ՝ հուշարձանների) իրականացնում են գեոդեզիական և քարտեզագրական աշխատանքներ համապատասխան որակավորված մասնագետների միջոցով:
   «Հայաստանի Հանրապետության անվտանգային հարցերին» բառերը փոխարինվել են «պետական անվտանգության հարցերին» բառերով, այնպես ինչպես կիրառվում է Սահմանադրությունում: Նորմի նախատեսումը պայմանավորված է «Պետական սահմանի մասին» օրենքի 6-րդ գլխի նորմերով:

	   5.
Նախագծի 12-րդ հոդվածով նախատեսվում է, որ կոմիտեն տեխնիկական առաջադրանքները ստանալուց հետո 15 օրվա ընթացքում ուսումնասիրում և համաձայնեցման ներկայացրած մարմնին է տրամադրում դրանց վերաբերյալ դրական կամ բացասական կարծիք, իսկ բացասական կարծիքը պետք է լինի պատշաճ պատճառաբանված և պարունակի բացասական կարծիքի հիմք հանդիսացած բոլոր հանգամանքները: Հարկ է նշել, որ սույն նախագծով չի հստակեցվում, թե որոնք են բացասական կարծիքի տրամադրման համար հիմք հանդիսացող հանգամանքները և հաշվի առնելով, որ նախագծի 12-րդ հոդվածի 8-րդ մասով սահմանվում է, որ բացասական կարծիքի առկայության դեպքում տեխնիկական առաջադրանքը չի կարող հաստատվել, ուստի գտնում ենք, որ նշված հոդվածով սահմանված է բացասական կարծիք տրամադրելու շատ լայն և գնահատողական շրջանակ, ինչի պարագայում հնարավոր չէ ապահովել պատվիրատու սուբյեկտների իրավունքները:

   Բացի այդ, հարկ է նշել, որ նույն հոդվածի 9-րդ մասում սահմանվում է, որ բացասական կարծիք տրամադրվելու դեպքում սույն հոդվածի 5-րդ մասում նշված սուբյեկտները կարող են վերացնել կարծիքում նշված անհամապատասխանությունները և ներկայացնել Կոմիտե, մինչդեռ նշված չէ, թե ի՞նչ ժամկետներում պետք է վերացվեն անհամապատասխանությունները և քանի անգամ կարող են նշված գործընթացն իրականացնել, ինչը խնդրահարույց է Սահմանադրության 79-րդ հոդվածի համատեքստում:
	Մասնակի է ընդունվել:
   Նախագծի 12-րդ հոդվածի 7-րդ մասը համակարգային կապի մեջ է 6-րդ մասի հետ, բխում է վերջինից և անմիջականորեն կապված է նաև «Տարածական տվյալների մասին» օրենքի նախագծի 9-րդ հոդվածի հետ: Այդուհանդերձ՝ իրավական ակտում տվյալ կապը պարզորոշ դրաձնելու համար 7-րդ կետը խմբագրվել է:
   Ժամկետային կամ այլ սահմանափակում չի նախատեսվել, քանի որ գեոդեզիական և քարտեզագրական աշխատանքների իրականացումը հայեցողական լիազորություն է, հետևաբար համապատասխան մարմինները կարող են նախագիծը կրկին չներկայացնել կամ ներկայացնել այնքան մինչև թերությունները լրիվ շտկվեն: Բնականաբար տվյալ գործընթացը սահմանափակվում է լրացուցիչ, ավելորդ աշխատանք չկատարելու շահագրգռվածությամբ, ինչը կվերացնի չարաշահումների հավանականությունը: Վերոգրյալից հիմնավորումներով կարծում ենք, որ դրույթը համապատասխանում է որոշակիության սկզբունքին:

	   6.
Նախագծի 15-րդ հոդվածի 2-րդ մասում նշվում է, որ պաշտպանության կամ անվտանգության բնագավառների պետական լիազորված մարմինների միջնորդության առկայության դեպքում պետական կառավարման և տեղական ինքնակառավարման մարմիններն իրենց իրավասության սահմաններում աջակցում են սույն հոդվածի 1-ին մասում նշված աշխատանքներին, ինչը հստակեցման կարիք ունի, քանի որ անհասկանալի է, թե վերոնշյալ մարմինների աջակցությունն ինչպես է դրսևորվելու:
	Ընդունվել է:
   Նախագծի 15-րդ հոդվածի 2-րդ մասը խմբագրվել է:

	7.
Նախագծի 3-րդ հոդվածի 1-ին մասի 6-րդ և 7-րդ կետերում առկա է անհամապատասխանություն, մասնավորապես՝ 6-րդ կետում՝ ՀՀ պետական սահմանի սահմանագծումը փակագծերում նշվում է որպես դեմարկացիա, իսկ սահմանազատումը՝ դելիմիտացիա, սակայն նույն եզրույթները 7-րդ կետում օգտագործվում են հակառակ իմաստներով, ինչը խնդրահարույց է:
	Ընդունվել է:
   7-րդ կետը համապատասխանեցվել է 6-րդ կետի հետ (սահմանագծում (դեմարկացիա), սահմանազատում (դելիմիտացիա)):

	8.
Նախագծում առկա են նաև տեխնիկական վրիպակներ, մասնավորապես՝ նախագծի 12-րդ հոդվածի 5-րդ մասում «պետք է» բառն անհարկի կրկնվում է, իսկ նույն հոդվածի 9-րդ մասում հղում է կատարվում 12-րդ հոդվածի 58-րդ մասին, մինչդեռ այդ հոդվածը նման մաս չունի:
	Ընդունվել է:

   Նախագիծը խմբագրվել է՝ 12-րդ հոդվածի 5-րդ մասում երկրորդ «պետք է» բառը հանվել է, 9-րդ մասում 5-ի և 8-ի միջև ավելացվել է «-» նշանը:

	   «Տարածական տվյալների մասին» օրենքի նախագծի (այսուհետ՝ նախագիծ) վերաբերյալ

   9.
Նախագծի 5-րդ հոդվածով նախատեսված կառավարության մի շարք լիազորություններ խնդրահարույց են սահմանադրական որոշակիության սկզբունքի տեսանկյունից, իսկ որոշ մասի ամրագրման անհրաժեշտությունը բացակայում է, մասնավորապես՝ 1-ին մասի 2-րդ կետով սահմանվում է՝ տարածական տվյալների (…) իրականացնող պետական և տեղական ինքնակառավարման մարմինների, այլ կազամկերպությունների գործունեության համակարգումը, 3-րդ կետով՝ գաղտնիություն չպարունակող բազային տարածական տվյալների, դրանց մետատվյալների բաց հասանելիության ապահովումը բոլոր շահառուների և օգտագործողների համար, 4-րդ կետով՝ տարածական տվյալների ոլորտում միջազգային համագործակցության նախաձեռնումը, սակայն հասկանալի չէ, թե նշված լիազորություններն ի՞նչպես են իրականացվելու: Իսկ նույն հոդվածի 1-ին մասի 5-րդ կետով սահմանվող տարածական տվյալների ոլորտում միասնական պետական քաղաքականության մշակման, հաստատման և իրականացման լիազորությունը բխում է Սահմանադրության 146-րդ հոդվածի 2-րդ մասով, հետևաբար դրա ամրագրման անհրաժեշտությունն առկա չէ:

Նույն նկատառումը վերաբերում է նախագծի 7-րդ հոդվածով տարածական տվյալների ոլորտում պետական կառավարման այլ մարմինների, տեղական ինքնակառավարման մարմինների և պաշտոնատար անձանց՝ 7-րդ հոդվածի 1-ին մասի 1-ին, 3-4-րդ և 6-7-րդ կետերով սահմանված մասնակցելու և ապահովելու լիազորություններին և նախագծի 21-րդ հոդվածի 1-ին մասի 1-ին կետով սահմանված կառավարության պետական քաղաքականության ոլորտում ազգային տարածական տվյալների ենթակառուցվածքի խթանելու և 6-րդ կետով սահմանված՝ սուբյեկտների` սույն օրենքով չնախատեսված իրավասությունների որոշման լիազորություններին:
	Մասնակի է ընդունվել:
   Նոր համարակալված 5-րդ կետում, որոշակիություն ապահովելու համար, նախատեսվել է նաև Կառավարության վերապահել տվյալների հրապարակման կարգի սահմանումը:

Մնացած խնդրահարույց դրույթները հանվել են:
 7-րդ հոդվածի 1-ին մասի 1-ին կետը հանվել է:   Մնացած կետերը որոշակի են: 21-րդ հոդվածի 1-ին մասի 1-ին կետը և 6-րդ կետերը հանվել է:

	   10.
Նախագծի 9-րդ հոդվածում սահմանվում է, որ լիազոր մարմինը նախագծերը և տարածական տվյալները ստանալուց հետո 15 օրվա ընթացքում ուսումնասիրում և համաձայնեցման ներկայացրած մարմնին է տրամադրում դրանց վերաբերյալ դրական կամ բացասական կարծիք, սակայն չի հստակեցվում, թե որոնք են բացասական կարծիքի տրամադրման համար հիմք հանդիսացող հանգամանքները:

Բացի այդ, նույն հոդվածի 5-րդ մասով սահմանվում է, որ բացասական կարծիք տրամադրվելու դեպքում սույն հոդվածի 1-ին մասում նշված սուբյեկտները կարող են վերացնել կարծիքում նշված անհամապատասխանությունները և ներկայացնել լիազոր մարմնին, մինչդեռ նշված չէ, թե ի՞նչ ժամկետներում պետք է վերացվեն անհամապատասխանությունները և քանի անգամ կարող են նշված գործընթացն իրականացնել, ինչը խնդրահարույց է Սահմանադրության 79-րդ հոդվածի համատեքստում:
	Ընդունվել է:

   Եզրակացության 5-րդ կետում նշված դիտողությանն ի պատասխան ներկայացված հիմնավորումներով հոդվածը խմբագրվել է:

	   11.
Նախագծի 15-րդ հոդվածով սահմանվում է, որ տեղական ինքնակառավարման մարմնի տարածական տվյալների ֆոնդի պահպանման և տեղեկատվության տրամադրման կարգը սահմանում է տվյալ համայնքի ղեկավարը` նախապես կարգի նախագիծը համաձայնեցնելով լիազոր մարմնի հետ, սակայն հարկ է նշել, որ սույն նախագծում համաձայնեցման ընթացակարգը բացակայում է, ինչի արդյունքում հասկանալի չէ, թե համաձայնեցման գործընթացն ինչպե՞ս է իրականացվելու և արդյո՞ք առկա է հետագա կամ վերջնական համաձայնեցում:
	Մասնակի է ընդունվել:

   Ըստ նախագծի նախատեսվում է համաձայնեցման մեկ փուլ՝ նախնական: Հատուկ ընթացակարգի նախատեսման անհրաժեշտությունը բացակայում է: Նախագիծը պետք է կարծիքի ներկայացվի Կադաստրի կոմիտե: «նախապես» բառը հանվել է:

	   12.
Նախագծի 16-րդ հոդվածի 1-ին մասի 11-րդ կետով սահմանվում է, որ տարածական տվյալների հավաքածուների և ծառայությունների հանրային հասանելիությունը կարող է սահմանափակվել հանրային շահերի նպատակով, ինչը պարզաբանման կարիք ունի, քանի որ հասկանալի չէ, թե հանրային շահը տվյալ նախագծի իմաստով որն է դիտարկվում:
	Ընդունվել է: 
   Նախատեսվել է, որ հասանելիությունը կարող է սահմանափակվել, եթե դա նախատեսված է օրենքով:

	   13.
Նախագծի 23-րդ հոդվածի 2-րդ մասի 10-րդ կետը հստակեցման կարիք ունի, մասնավորապես պարզ չէ, թե պետական և տեղական ինքնակառավարման մարմիններն ու պաշտոնատար անձինք ի՞նչ ռեսուրսներ են հատկացնում:
	Չի ընդունվել:

   Հստակ սահմանել հնարավոր չէ: Դրանք կարող են լինել մարդկային, ֆինանսական, ծառայությունների ձեռքբերման և այլն: Ոլորտը կարգավորվում է գնումների, բյուջետային համակարգի, աշխատանքային, կառավարչական իրավահարաբերությունները կարգավորող օրենսդրությամբ:

	   14.
Նախագծի 31-րդ հոդվածի 4-րդ մասով նախատեսվում է նախագծի ուժի մեջ մտնելուց հետո ուժը կորցրած ճանաչել «Գույքի նկատմամբ իրավունքների պետական գրանցման մասին» օրենքի 73-րդ հոդվածի 1-ին մասի 16-25-րդ կետերը, սակայն նախագծին կից փաթեթի մեջ այդ օրենքի մեջ փոփոխություն նախատեսող նախագիծ ներկայացված չէ, ինչի կապակցությամբ վերոնշյալ օրենքի դրույթներն ուժը կորցրած չեն կարող ճանաչվել:
	Ընդունվել է:

Նոր նախագիծ է կցվել փաթեթին:

	  15.
Նախագծի 31-րդ հոդվածի 1-ին մասով սահմանվում է, որ սույն նախագծի 19-րդ հոդվածը, որով նախատեսվում են պետական տարածական տվյալների ֆոնդի տեղեկատվության տրամադրման և դրանց առնչվող ծառայություններից օգտվելու համար գանձվող վճարները և արտոնությունները, ուժի մեջ է մտնելու 2023 թվականի հունվարի 1-ից, իսկ 4-րդ մասի համաձայն՝ սույն նախագիծն ուժի մեջ մտնելուց հետո, ուժը կորցրած է ճանաչվելու «Գույքի նկատմամբ իրավունքների պետական գրանցման մասին» օրենքի 73-րդ հոդվածի 1-ին մասի 16-25-րդ կետերը, ինչի պարագայում սույն նախագծի ուժի մեջ մտնելուց հետո և մինչև 2023 թվականի հունվարի 1-ն ընկած ժամանակահատվածի համար բաց է մնում տարածական տվյալների ֆոնդի տեղեկատվության տրամադրման և դրանց առնչվող ծառայություններից օգտվելու համար գանձվող վճարների համար սահմանվող դրույթները, ինչի արդյունքում հասկանալի չէ, թե վճարումն ինչի հիման վրա է գանձվելու: Հետևաբար նախագծի անցումային դրույթներում նախատեսվող ժամկետներն անհրաժեշտ է վերանայել:
	Ընդունվել է:

   Ըստ նոր խմբագրության՝ «Գույքի նկատմամբ իրավունքների պետական գրանցման մասին» օրենքի 73-րդ հոդվածի 1-ին մասի 16-25-րդ կետերն ուժը կորցրած են ճանաչվելու Նախագծի 19-րդ հոդվածն ուժի մեջ մտնելուց հետո:

	13. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	25.08.2022թ. 

	
	N 02/12.63/27975-2022

	ԵԶՐԱԿԱՑՈՒԹՅՈՒՆ

«Գեոդեզիական և քարտեզագրական գործունեության մասին», «Տարածական տվյալների մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» Հայաստանի Հանրապետության օրենքների նախագծերի (այսուհետ՝ նախագծեր) վերաբերյալ

   «Գեոդեզիական և քարտեզագրական գործունեության մասին» օրենքի նախագծի (այսուհետ՝ նախագիծ)  վերաբերյալ առկա են հետևյալ նկատառումները.

   1.
Նախագծի 3-րդ հոդվածի՝ 

1)
2-րդ մասի 6-րդ կետում պետական սահմանի սահմանագծումը անվանվել է դեմարկացիա, իսկ սահմանազատումը՝ դելիմիտացիա: Մինչդեռ,  7-րդ կետում վարչատարածքային միավորների սահմանի սահմանագծումը նշվել է դելիմիտացիա, իսկ սահմանազատումը՝ դեմարկացիա: Ուստի, լրացուցիչ պարզաբանման կարիք ունեն տարբերակված սահմանումները, մասնավորապես՝ անհրաժեշտ է հստակեցնել արդյո՞ք պետականի սահմանի սահմանագծումը և վարչատարածքային միավորների սահմանագծումը նույն սահամանումը չունեն:
	Ընդունվել է:

Նախագիծը խմբագրվել է:

	   2)
2-րդ մասի 8-րդ կետով սահմանվել է «գեոդեզիական գործիքների և սարքավորումների հաշվառումը» որպես պետական նշանակության գեոդեզիական աշխատանքներ: Մինչդեռ, «Գեոդեզիայի, քարտեզագրության և տարածական տվյալների ենթակառուցվածքի մասին» օրենքի (այսուհետ՝ գործող օրենք) 2-րդ հոդվածի 2-րդ մասի է) կետով, որպես պետական նշանակության գեոդեզիական աշխատանքներ, ի թիվս գեոդեզիական գործիքների և սարքավորումների հաշվառման, սահմանված են նաև  «գեոդեզիական աշխատանքների չափաբանական ապահովումը, գեոդեզիական գործիքների և սարքավորումների հաշվառումը, գրանցումը, սերտիֆիկացումը, տեխնիկական նորմերի և ստանդարտների սահմանումը»: 

Հաշվի առնելով վերոգրյալը, գտնում ենք, որ լրացուցիչ պարզաբանման անհրաժեշտություն ունի այն հանգամանքը, թե ինչով է պայմանավորված նշված փոփոխությունը (արդյո՞ք չի իրականացվելու սարքավորումների սերտիֆիկացում կամ տեխնիկական նորմերի և ստանդարտների սահամանում):

Վերոնշյալի տրամաբանությամբ, նույն դիտարկումը վերաբերվում է նաև պետական նշանակության քարտեզագրան աշխատանքների վերաբերելի դրույթին:
	Չի ընդունվել:

    Գործող օրենքի ներկայացված պահանջները, մասնավորապես չափաբանական ապահովումը, սերտիֆիկացումը, փաստացի չէին իրականացվում՝ թանկարժեք սարքավորումների, հատուկ լաբորատորիայի բացակայության, իրականացման ենթակա ծախսերի և արդյունքի անհամաչափության հետևանքով: Այդ համատեքսում ավելորդ է նաև տեխնիկական նորմերի և ստանդարտների սահմանումը: Ինչ վերաբերում է գործիքների գրանցմանը, ապա դա ըստ էության նույն հաշվառումն է, հետևաբար առաջանում է անհարկի կրկնություն:

	   3)
2-րդ մասում ներառված չեն գործող օրենքի 2-րդ հոդվածի 2-րդ մասի ը)՝ գեոդեզիական և ծանրաչափական ցանցերի կետերի քարտադարանների (կատալոգների) ստեղծումը և վարումը և ժա)՝ նավիգացիոն գործունեության իրականացման նպատակով գեոդեզիական դիտարկումներ կետերը: Ուստի, գտնում ենք, որ անհրաժեշտ է պարզաբանել նախագծում նշված գործառույթների չներառման հանգամանքը:
	Չի ընդունվել:

   Նավիգացիոն գործունեությունն իրականացվում է մասնավոր սուբյեկտների կողմից և այս տեսանկյունից նպատակահարմար չէ աշխատանքը դիտարկել պետական մասշտաբով: Ի թիվս այլնի՝ նավիգացիոն գործունեության համար անհրաժեշտ քարտեզների կազմման շրջանակում Կադաստրի կոմիտեն կարող է իրականացնել պետական նշանակության գեոդեզիական աշխատանքներ: Միաժամանակ բացակայում է նաև գեոդեզիական և ծանրաչափական ցանցերի կետերի քարտադարանների (կատալոգների) ստեղծման և վարման անհրաժեշտությունը:

	   4)
4-րդ մասի 17-րդ կետով, որպես պետական նշանակության քարտեզագրական աշխատանք, սահմանվել է «տարածական տվյալների, ծառայությունների օգտագործման և փոխանակման քաղաքականության մշակումը» դրույթը: Հաշվի առնելով նշված դրույթի բնույթը, արդյո՞ք այն «Տարածական տվյալների մասին» օրենքի նախագծով կարգավորվող դրույթներում ներառված չպետք է լինի:
	Ընդունվել է:

17-րդ կետը հանվել է:

	    2.
Նախագծի 7-րդ հոդվածի՝

   1)
1-ին մասի 2-րդ կետով սահմանվել է, որ Կոմիտեն «իրականացնում է գեոդեզիայի և քարտեզագրության բնագավառի վերաբերյալ նորմատիվ տեխնիկական փաստաթղթերի մշակման աշխատանքները և հաստատում է դրանք»: 

Հաշվի առնելով «Նորմատիվ իրավական ակտերի մասին» օրենքի իրավական ակտերին ներկայացվող որոշակիության սկզբունքը, գտնում ենք, որ անհրաժեշտ է հստակեցնել Կոմիտեին վերապահվող նշված դրույթը:

Միաժամանակ՝ իրավական որոշակիությամբ պայմանավորված՝ հստակեցման անհրաժեշտություն ունի նաև 3-րդ կետով սահմանված դրույթը, քանի որ «կարող է իրականացնել» ձևակերպումը ընդհանրական է:
	Ընդունվել է:

Նշված դրույթները հանվել են:


	   2)
1-ին մասի 7-րդ կետով սահմանվել է, որ Կոմիտեն «իրականացնում է Հայաստանի Հանրապետության տարածքի գեոդեզիական հիմնակետերի և վարչատարածքային միավորների սահմանանիշերի հաշվառման աշխատանքները»: Մինչդեռ, գործող օրենքի 5-րդ հոդվածի 1-ին մասի թ) կետով, ի թիվս նշվածի, առկա է նաև  «պարբերաբար հետազոտման աշխատանքներ» կատարելու վերաբերյալ դրույթ: Ուստի, գտնում ենք, որ լրացուցիչ պարզաբանման կարիք ունի այն հանգամանքը, թե ինչով է պայմանավորված նախագծում նշված մասի բացակայությունը (արդյո՞ք չի նախատեսվոմ իրականացնել հետազոտման աշխատանքներ):
	Չի ընդունվել:

   ՀՀ հողային օրենսգրքի 42-րդ և 43-րդ հոդվածների համաձայն՝ սահմանանիշերի պահպանությունը համայնքների ղեկավարների և մարզպետների պարտականություններն են: Հետևաբար դրա շրջանակներում պետք է իրականացնեն նաև հետազոտություն, որը դուրս է Կադաստրի կոմիտեի գործառույթներից:

	   3.
Նախագծի 12-րդ հոդվածի` 

   1)
1-ին մասով նշվել է, որ «պետական կարիքների համար իրականացվող գեոդեզիական և քարտեզագրական գործունեության ֆինանսավորումն իրականացվում է պետական բյուջեի միջոցների և օրենքով չարգելված այլ միջոցների հաշվին, մինչդեռ, 3-րդ մասում՝ համայնքային ծրագրերի իրականացման նպատակով համապատասխան աշխատանքների համար նշվել է միայն համայնքային բյուջեի միջոցները:


Ելնելով վերոնշյալից, գտնում ենք, որ պարզաբանման անհրաժեշտություն ունի մի դեպքում բացի բյուջեի միջոցներից, այլ միջոցներով համապատասխան աշխատանքների ֆինանսավորման թույլտվությունը, իսկ մյուս դեպքում՝ բացառապես համայնքի բյուջեի միջոցները նախատեսելը:
	Ընդունվել է:

   3-րդ մասում ավելացվել է դրույթ այն մասին, որ համայնքային ծրագրերի իրականացման նպատակով տեղական նշանակության գեոդեզիական և քարտեզագրական աշխատանքների ֆինանսավորումն կարող է իրականացվել նաև օրենքով չարգելված միջոցների հաշվին:

	   2)
5-րդ մասում «պետք է» բառերը կրկնվում են:
	Ընդունվել է:

Նախագիծը խմբագրվել է:

	   3)
9-րդ մասում հղում է կատարվել նույն հոդվածի 58-րդ մասին, սակայն տվյալ հոդվածում 58-րդ մաս առկա չէ:
	Ընդունվել է:

Նախագիծը խմբագրվել է:

	   4.
Նախագծի 13-րդ հոդվածով սահմանվել է գեոդեզիական և քարտեզագրական գործունեության պետական վերահսկողությունը: Մասնավորապես՝ 2-րդ մասի 3-րդ կետի համաձայն՝ ոլորտի պետական տեսչական խնդիրներից է «գեոդեզիական աշխատանքների չափաբանական ապահովման, սերտիֆիկացման, նորմերի և ստանդարտների պահպանման նկատմամբ վերահսկողությունը»: Սակայն նախագծում սերտիֆիկացման  ապահովման գործառույթ որևէ դրույթում ներառված չէ, ինչը առկա է գործող օրենքով: Արդյունքում, եթե սերտիֆիկացում չի պահանջվելու, ապա տեսչական մարմինը ի՞նչպիսի վերահսկողություն է իրականացնելու այդ ուղղությամբ:
	Ընդունվել է:

   13-րդ հոդվածի 2-րդ մասի 3-րդ կետից հանվել են «չափաբանական ապահովման, սերտիֆիկացման,» բառերը:

	   5.
Նախագծի 16-րդ հոդվածի 5-րդ մասով սահմանվել է, որ «գեոդեզիական կետերի պահպանության կարգը հաստատում է Հայաստանի Հանրապետության կառավարությունը»։ Մինչդեռ, գործող օրենքի 16-րդ հոդվածի 5-րդ մասով սահմանված է, որ, ի թիվս նշվածի, Կառավարությունը հաստատում է նաև իրական ժամանակում մշտապես գործող կետերի պահպանության կարգը: Ուստի, հստակեցման և լրացուցիչ պարզաբանման կարիք ունի այն հանգամանքը, թե ինչով է պայմանավորված նախագծում իրական ժամանակում մշտապես գործող կետերի վերաբերյալ համապատասխան կարգավորման բացակայությունը:
	Ընդունվել է:

5-րդ մասում լրացվել է իրական ժամանակում գործող կետերը:

	   «Տարածական տվյալների մասին» օրենքի նախագծի (այսուհետ՝ նախագիծ) վերաբերյալ առկա են հետևյալ նկատառումները.

   6.
Նախագծի 3-րդ հոդվածի 1-ին մասի 19-րդ կետում կիրառվել է հապավում, այն է «ԱՏՀ», որը սակայն որպես հապավում մինչև դրա կիրառումը նախագծում բացահայտված չէ: Հաշվի առնելով օրենսդրական տեխնիկայի կանոնները ՝ գտնում ենք, որ այն վերանայման կարիք ունի:
	Ընդունվել է:

   18-րդ կետում «աշխարհագրական տեղեկատվական համակարգ» բառերից հետո փակագծերում նշվել է կրճատ տարբերակը՝ ԱՏՀ: Դրան համապատասխան ամբողջ տեքստում «աշխարհագրական տեղեկատվական համակարգ» բառերը փոխարինվել են կրճատ տարբերակով:

	   7.
Նախագծի 5-րդ հոդվածով սահմանվել է տարածական տվյալների ոլորտում, իսկ 21-րդ հոդվածով՝ ազգային տարածական տվյալների ենթակառուցվածքի ոլորտում Կառավարության լիազորությունները: 

   Մասնավորապես՝ 5-րդ հոդվածի 1-ին մասի՝ 

   1)
2-րդ և 3-րդ կետերով, որպես Կառավարության լիազորություններ, սահմանվել են «տարածական տվյալների ստեղծում կամ հավաքագրում, մշակում, օգտագործում, տարածում իրականացնող պետական և տեղական ինքնակառավարման մարմինների, այլ կազամկերպությունների գործունեության համակարգումը» և «գաղտնիություն չպարունակող բազային տարածական տվյալների, դրանց մետատվյալների բաց հասանելիության ապահովումը բոլոր շահառուների և օգտագործողների համար»: Սակայն իրավական որոշակիության տեսանկյունից նշված լիազորությունները խնդրահարույց են, քանի որ պարզ չէ, թե Կառավրությունը ինչ մեխանիզմներով է իրականացնելու նշված գործընթացի համակարգումը և հասանելիության ապահովումը: Ուստի, կարծում ենք՝ որոշակիացման և հստակեցման անհրաժեշտություն ունեն նշված լիազորությունները:
	Ընդունվել է:

   Նախագծի 5-րդ հոդվածի 1-ին մասից 2-3-րդ կետերը հանվել են, նոր համարակալված 7-րդ կետում, որոշակիություն ապահովելու համար, նախատեսվել է նաև Կառավարության վերապահել տվյալների հրապարակման կարգի սահմանումը:



	   2)
4-րդ կետով Կառավարությանը վերապահվել է «տարածական տվյալների ոլորտում միջազգային համագործակցության նախաձեռնում» լիազորությունը: Սույն լիազորությունը վերոնշյալ ենթակետի տիրույթում նույնպես խնդրահարույց է:

  Միաժամանակ՝ նշված լիազորության առավել որոշակի և հստակ ձևակերպումից հետո, առաջարկում ենք քննարկել այն Կոմիտեին վերապահելու հնարավորության հարցը:
	Ընդունվել է:

Նախագիծը խմբագրվել է:

	   3)
 8-րդ կետով սահմանված լիազորությունը նույնպես վերանայման կարիք ունի, քանի որ անհրաժեշտ է նկատի ունենալ այն հանգամանքը, որ հետագայում Կառավարության համապատասխան որոշումը (վերնագիրը) նույնպես պետք է բովանդակի բացառապես նշված ձևակերպումը՝ որպես լիազորող նորմ:
	Չի ընդունվել:

Նորմը համապատասխանում է իրավական որոշակիության սկզբունքին, ինչ պահանջվում է Սահմանադրությամբ և «Նորմատիվ իրավական ակտերի մասին» օրենքով:

	    Նախագծի 21-րդ հոդվածի 1-ին մասի՝

   1)
1-ին կետով սահմանվել է «պետական քաղաքականության ոլորտում ազգային տարածական տվյալների ենթակառուցվածքի խթանում» լիազորությունը: Հաշվի առնելով Կառավարության կողմից տվյալ լիազորության ապահովման (իրականացման) հետագա գործընթացը, նշվածից պարզ չէ, թե օրենսդրի կողմից լիազորվելուց հետո Կառավարությունը իչպե՞ս և ինչ մեխանիզմներով է խթանելու պետական քաղաքականության ոլորտում ազգային տարածական տվյալների ենթակառուցվածքը:
	Ընդունվել է:

Նախագիծը խմբագրվել է:

	   2)
3-րդ կետով Կառավարությանը վերապահվել է նորմատիվ իրավական ակտերի մշակման և ընդունման ընդհանրական լիազորություն: Հաշվի առնելով այն հանգամանքը, որ Սահմանադրությամբ արդեն իսկ նման լիազորություն վերապահված է, գտնում ենք, որ սույն ձևակերպումը նախագծում նույնպես վերանայման կարիք ունի:
	Ընդունվել է:
3-րդ կետը հանվել է:

	   3)
5-րդ կետով սահմանվել է «ազգային տարածական տվյալների ենթակառուցվածքի ազգային գեոպորտալի ստեղծում և շահագործում»: Սակայն ներկայացված լիազորությունից պարզ չէ, թե Կառավարությունը իչպե՞ս է շահագործելու ազգային գեոպորտալը և ինչ մեխանիզմներով: Եթե տվյալ լիազորությամբ դիտարկվել է Կառավարության համապատասխան որոշման ընդունում, ապա որպես լիազորող նորմ, առաջարկում ենք քննարկել համապատասխան ձևակերպմամբ հստակ և որոշակի իրավանորմի սահմանման հնարավորությունը:
	Ընդունվել է:
5-րդ կետը հանվել է:

	   4)
6-րդ կետով սահմանվել է «սուբյեկտների՝ սույն օրենքով չնախատեսված իրավասությանների որոշում» լիազորությունը: Գտնում ենք, որ այն նույնպես վերանայման և հստակեցման անհրաժեշտություն ունի իրավական որոշակիության ապահովման տեսանկյունից:

   Միևնույն ժամանակ, հարկ է նշել, որ նախագծի այլ հոդվածներում նույնպես առկա են Կառավարությանը վերապահված լիազորություններ, որոնք ներառված չեն նշված հոդվածներում (օրինակ՝ 9-րդ հոդվածի 6-րդ մաս, 10-րդ հոդվածի 9-րդ մաս, 19-րդ հոդվածի 1-ին մասի 4-րդ կետ, 19-րդ հոդվածի 6-րդ մաս):

Ելնելով վերոգրյալից և հիմք ընդունելով այն հանգամանքը, որ Նախագծով նախատեսվում է կարգավորել տարածական տվյալների տիրույթը, առաջարկում ենք քննարկել Կառավարությանը վերապահվող բոլոր լիազորությունները նույն հոդվածում սահմանելու հնարավորության և նպատակահարմարության հարցը:
	Մասնակի է ընդունվել:

   6-րդ կետը հանվել է:

   9-րդ հոդվածի 6-րդ մասի համաձայն՝ պետական կառավարման համակարգի մարմինները` իրենց վերապահված գործառույթների իրականացման գործընթացում ստեղծված բազային տարածական տվյալներին առնչվող տարրերը պետք է կառավարության սահմանած կարգով տրամադրեն լիազոր մարմնին՝ բացառությամբ ազգային անվտանգության և պաշտպանության համար հավաքագրված սահմանափակ մատչելիությամբ տվյալների, որոնք լիազոր մարմնին կարող են տրամադրվել իրավասու մարմինների որոշմամբ:

 Տվյալ դրույթը փոխկապված է՝ բխում է 5-րդ հոդվածի 5-րդ, 7-րդ և 9-րդ կետերից: 10-րդ հոդվածի 9-րդ կետը հանվել է: 19-րդ հոդվածի 1-ին մասի 4-րդ կետը հանվել է և համապատասխան լրացում է կատարվել 5-րդ հոդվածում: 19-րդ հոդվածի 6-րդ մասում նշված Կառավարության որոշման հիման վրա այլ անձանց քարտեզները փոխանցելը չի ենթադրում Կառավարության կողմից կարգի մշակում, այլ յուրաքանչյուր դեպքում նշված տեղեկատվության փոխանցման համար պետք է լինի Կառավարության անհատական որոշում:

	   8.
Նախագծի 6-րդ հոդվածով սահմանվել են տարածական տվյալների ոլորտում, իսկ 22-րդ հոդվածով՝ ազգային տարածական տվյալների ենթակառուցվածքի համակարգման ոլորտում լիազոր պետական մարմնի լիազորությունները: Վերոնշյալ կետի տրամաբանությամբ, առաջարկում ենք քննարկել լիազոր մարմնին վերապահվող բոլոր լիազորությունները նույն հոդվածում ներառելու հնարավորության հարցը նույնպես:

Միաժամանակ՝ նախագծի 6-րդ հոդվածի 1-ին մասի 6-րդ կետով լիազոր մարմնին նախատեսվել է վերապահել «տեխնիկական կանոնակարգման ոլորտում նորմատիվ իրավական ակտերի և նորմատիվ-տեխնիկական փաստաթղթերի մշակելու և հաստատելու» լիազորություն: Հաշվի առնելով Սահմանադրության 6-րդ հոդվածի պահանջները՝ առաջարկում ենք քննարկման առարկա դարձնել լիազոր մարմնի կողմից նորմատիվ բնույթի իրավական ակտերի ընդունման հնարավորությունը և զուգահեռաբար քննարկել նաև նշված լիազորությունը Կառավարությանը վերապահելու նպատակահարմարության հարցը:
	Մասնակի է ընդունվել:

   6-րդ և 22-րդ հոդվածները շարադրված են տարբեր գլուխներում: Յուրաքանչյուր գլխին վերաբերող նորմերը ներառված են համապատասխան գլուխներում:

  Նորմատիվ բնույթի իրավական ակտերի ընդունման լիազորությունը վերապահվել է Կառավարությանը:

	   9.
Նախագծի 7-րդ և 23-րդ հոդվածներով սահմանվել են պետական կառավարման այլ մարմինների, տեղական ինքնակառավարման մարմինների և պաշտոնատար անձանց լիազորությունները: Սակայն ներկայացված լիազորությունները ընդհանրական են և դրանցում բացահայտված չէ թե որ մարմինը հստակ ինչ լիազորություն (ներառյալ պարտականություն) ունի իրականացնելու: 

   Հաշվի առնելով վերոգրյալը, առաջարկում ենք քննարկել նշված մարմիններին վերապահվող ամբողջական լիազորությունները նախագծում ներառելու հնարավորության և նպատակահարմարության հարցը կամ նախագծում նշված լիազորություններին զուգահեռ նշելու այն օրենքների շրջանակաը, որտեղ բացահայտված է նրանց իրավասությունները՝ տարանջատելով յուրաքանչյուր մարմնի լիազորությունների տիրույթը:
	Չի ընդունվել:

   Նշված հոդվածներում ներկայացված են համապատասխան մարմինների որոշակի լիազորությունները մեկ ընդհանուր՝ տարածական տվյալների ոլորտում: Ավելացնենք, որ տվյալ մարմինների ցանկը փոփոխական է և յուրաքանչյուրի մասով առանձին սահմանել հնարավոր չէ: Բացի այդ նրանք առաջնորդվում են նաև ոլորտային օրենսդրությամբ:

	   10.
Նախագծի 16-րդ հոդվածի 1-ին մասի 5-րդ կետը շարահյուսության տեսանկյունից ունի վերանայման կարիք:
	Ընդունվել է:

5-րդ կետում լրացվել է «տեղեկատվություն» բառը:

	   11.
Նախագծի 19-րդ հոդվածով սահմանվել են պետական տարածական տվյալների ֆոնդի տեղեկատվության տրամադրման և դրանց առնչվող ծառայություններից օգտվելու համար գանձվող վճարները և արտոնությունները, որտեղ ներառված են «Գույքի նկատմամբ իրավունքների պետական գրանցման մասին» օրենքով սահմանված դրույթներ: Նախագծի անցումային դրույթների վերջին մասի համաձայն՝ նախատեսվում է ուժը կորցրած ճանաչել նշված օրենքի վերաբերելի դրույթները: Սակայն նախագծերի փաթեթից բացակայում է «Գույքի նկատմամբ իրավունքների պետական գրանցման մասին» օրենքի համապատասխան նախագիծը: 

Բացի այդ, նախագծի 19-րդ հոդվածի 1-ին մասի 17-րդ կետով սահմանվել է պետական ռեֆերենց կայանների ծառայություններից մեկ սարքով օգտվելու համար լիազոր մարմնի կողմից գանձվող վճարի չափը, այն է՝ 15 օր բաժանորդագրությամբ՝ 9000 դրամ, ամսական՝ 15000 դրամ, տարեկան բաժանորդագրությամբ՝ 162000 դրամ:


Մինչդեռ, «Գույքի նկատմամբ իրավունքների պետական գրանցման մասին» օրենքի 73-րդ հոդվածի 1-ին մասի 26-րդ կետով ռեֆերենց կայանների ծառայություններից մեկ սարքով օգտվելու համար սահմանված է ամսական 5000 դրամ գումար, որը Նախագծի ընդունմամբ նույնպես շարունակելու է գործել՝ համաձայն նախագծի անցումային դրույթների: Այսինքն՝ մի դեպքում օրենքով սահմանվել է, որ նույն գործողության համար գանձվող վճարի չափը 5000 դրամ է, իսկ մյուս դեպքում՝ նույն գործողության համար՝ 15000 դրամ:


Հաշվի առնելով վերոնշյալ հնարավոր օրենսդրական հակասությունը, գտնում ենք, որ նախագիծը լրամշակման և հստակեցման անհրաժեշտություն ունի:


	Մասնակի է ընդունվել:

   Նոր նախագծի անհրաժեշտությունը բացակայում է, քանի որ հարցը կարգավորված է Նախագծի 31-րդ հոդվածի 4-րդ մասով:

   Նախագծի 31-րդ հոդվածի 4-րդ մասում կատարվել է փոփոխություն, ըստ որի ուժը կորցրած է ճանաչվում նաև «Գույքի նկատմամբ իրավունքների պետական գրանցման մասին» օրենքի 73-րդ հոդվածի 1-ին մասի 26-րդ կետը:

	   12.
Նախագծի 28-րդ հոդվածի 3-րդ մասով սահմանվել է, որ «պետության, համայնքի, օտարերկրյա պետության կամ միջազգային կազմակերպության կողմից դրամաշնորհի կարգով տրամադրված միջոցների հաշվին ծրագրերը իրականացվում են լիազոր մարմնի համաձայնությամբ»: Սակայն նախագծով բացահայտված չէ, թե ովքեր են հանդիսանում այդ ծրագրերի իրականացնողները և ինչ ընթացակարգով է իրականացվելու համաձայնեցումը լիազոր մարմնի հետ:

Այսպիսով, ի թիվս վերոնշյալ դիտարկումների, հարկ ենք համարում նշել, որ  նախագիծը՝ որպես օրենսդրական ակտ նույնպես վերանայման կարիք ունի, քանի որ դրանում նախատեսվող իրավակարգավորումները չեն բացահայտում այն մեխանիզմները, գործիքակազմը, որոնք ամբողջությամբ սահմանում, կարգավորում և մատնանշում են ոլորտի կանոնակարգումը օրենսդրական տիրույթում:
	Չի ընդունվել:

Հաշվի առնելով, որ ներկայացված նախագիծը ոլորտը կարգավորող առաջին իրավական ակտն է, ուստի այն կոնկրետ շարադրելու դեպքում գործնականում հնարավոր չի լինելու լուծել այն խնդիրները, որոնք կոնկրետ լուծումներով կարգավորված չեն:

	   «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» օրենքի նախագծի (այսուհետ՝ նախագիծ) վերաբերյալ առկա են հետևյալ նկատառումները.

   13.
Նախագծով Վարչական իրավախախտումների վերաբերյալ օրենսգիրքը (այսուհետ՝ օրենսգիրք) լրացվում է նոր 95.6-րդ հոդվածով, որով նախատեսվում է առանց թույլտվության Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքագրման աշխատանքների իրականացման դեպքում, ի թիվս տուգանքի, կիրառել նաև իրավախախտման առարկա հանդիսացող տվյալների և նյութերի բռնագրավում: Մինչդեռ, Օրենսգրքի 310-րդ հոդվածով սահմանվել է բռնագրավման մասին որոշման կատարումն իրականացնող մարմինները, որտեղ բացակայում է նախագծով սահմանված գործընթացի ապահովման մարմնի վերաբերելի կարգավորումները: 


Հաշվի առնելով վերոգրյալը, առաջարկում ենք քննարկման առարկա դարձնել օրենսգրքի 310-րդ հոդվածում համապատասխան կարգավորումներ սահմանելու հնարավորության հարցը:

   Ամփոփելով նախագծերի ուսումնասիրությունը, գտնում ենք, որ դրանք վերոնշյալ դիտարկումների տիրույթում լրացուցիչ պարզաբանման և հստակեցման կարիք ունեն:


	Ընդունվել է:
   «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» օրենքի նախագծում նախատեսվել է 310-րդ հոդվածում լրացում կատարելու վերաբերյալ դրույթ:

